
ake surat edharan.

Surat edharan mau, ujare Laode, sing
wenang ngetokake kepala dhaerah. Apa
maneh dhasar ukume wis cetha, yaiku
Peraturan Menteri Pendayagunaan Apa-
ratur Negara lan Reformasi Birokrasi
Nomer 87 taun 2005 ngenani Pedoman
Peningkatan Pelaksanaan Efisiensi,
Penghematan lan Disiplin Kerja. Nadyan
aturan wis genah, nanging ora kabeh
kepala dhaerah mituhu. Wali Kota Pa-
dang Mahyeldi Ansharullah upamane.
Dheweke ngolehi mobil dhines digawa
mudhik kanthi pawadan ora duwe eng-
gon kanggo ngandhangake. Kejaba kuwi
cuti libur Lebaran seminggu, saengga
disumelangake mobil-mobil mau drop mer-
ga ora kopen yen dikandhangake. ®

Pulisi Mbongkar
Prodhuksi Vaksin Palsu

Aparat Direktorat Tindak Pidana Khu-
sus Mabes Polri nangkep pangedhar vak-
sin palsu cacah 10 ing Jakarta, Banten
lan Jawa Barat. Direktur Tindak Pidana
Ekonomi MaBes Polri Brigien Agung Setya,
Kemis (23/6) ngandharake kasus mau
kawiyak sawise pulisi nemokake dol tinu-
ku vaksin tanpa idin ing Bekasi. Pulisi nuli
mikut J, juragan toko Azka Medica, Bekasi,
merga. ing kono tinemu vaksin-vaksin

palsu. Kapolri Jendral Badrodin Haiti nam-

bahake, vaksin-vaksin mau dinuga wis di-
edharake tekan ngendi-endi awit prodhuk-
sine wis suwe. Manut Badrodin, pulisi terus
nylidhiki perkara mau engga tuntas.
Nanging Menteri Kesehatan Nina F
Moloek darbe keyakinan menawa vaksin
palsu mau cacahe sethithik banget. Dhe-
weke tetep yakin yen vaksin sing digu-
nakake kanggo imunisasi bocah mujud-
ake vaksin sing asli. Upama vaksin imuni-
sasi mau klebon barang palsu, imunisa-
sine bisa diambali. Nina njaluk masya-

‘Awar-awar, Kabupaten Lumajang, Kemis

rakat ora sumelang. Anggota Komisi IX
DPR, Saleh Daulay, nganggep Kemente-
rian Kesehatan nyepelekake marang
sumebare vaksin palsu mau jalaran ora
nyebutake bebayane vaksin kasebut. DPR
njaluk Kementerian Kesehatan serius
ngawekani vaksin palsu mau awit efek
sampinge bisa mbebayani tumrap sing
kadhung nggunakake. ®

Uteg Rajapati Salim Kancil,
Haryono Divonis 20 Taun
Majelis hakim Pengadilan Negeri
Surabaya nibakake vonis 20 taun kunjara
marang Haryono, tilas Kepala Desa Selok

(23/6). Ketua majelis hakim Jihad Akra-
nudin ngandharake, Haryono kabukten
ing samburine kasus rajapati aktivis anti-
tambang wedhi, Salim Kancil, dhek 26
September 2015 kepungkur. Vonise ha--
kim luwih entheng tinimbang tuntutane
jeksa, yaiku dikunjara salawase urip. Mi-
turut Jihad, vonis mau luwih entheng
jalaran adhedhasar seksi lan bukti sing
digawa menyang sidhang, Haryono pan-
cen kembet klawan tiwase Salim Kancil,
nanging dudu dheweke sing ngrancang
pepati iku.

Nanggapi vonise hakim, jeksa pe-
nuntut umum Naimullah isih mikir-mikir
nedya ngajokake bandhing apa ora. Ke-
jaba divonis 20 taun, Haryono uga di-
denda Rp 1 miliar, subside kurungan te-
lung sasi. Salim Kancil tiwas sawise dipu-
lasara dening warga Selok Awar-awar
atas pasetujone Haryono. Salim lan Ro-
wange, Tosan, mepalangi pangerukan
wedhi ing pesisir Watu Pecak, Luma-
jang, dening andhahane Haryono. Salim
diculik saka omahe lan diajar ing bale
desa. Sawise lempe-lempe nuli dipraja-
ya. Wondene Tosan uga dipulasara na-
nging isih bisa ketulungan. B

Tilas Kepala Desa Selok
Awar-awar, Haryono (te-
ngen), divonis 20 taun dening
majelis hakim Pengadilan
Negeri Surabaya, magepo-
kan klawan perkara rajapati

Salim Kancil.
(Foto-foto repro kompas.com,
antara.com, beritametro.com)

Bayaran ka 13 kanggo pejabat
negara nuwuhake pro-kontra.

'Sing jelas, para pejabat mesthi
pro.

(Kapethik saka PS No: 29
22 Juli 2006)

Nanging rancangan iku jugar awit bome
kaselak njeblug. Kapolri Jendral Tito
Karnavian ngandharake Agus nyinau carane
ngrakit bom saka internet. Kapolri mes-
thekake Agus ora kalebu jaringane klom-
pok teroris. Anane dheweke duwe paham
kang atos awit kena pangaribawane artikel-
artikel ngenani jihad lumantar internet. =

Pamarentah Nerbitake.

Perppu Ngenani Ormas

Pamarentah lumantar Kementerian
Koordinator Politik, Hukum lan Kemanan,
Rebo (12/6), nerbitake Peraturan Peme-
rintah Pengganti Undang-Undang (Per-
ppu) Nomer 2 taun 2017 ngenani Orga-
nisasi Kemasyarakatan (Ormas). Menko
Polhukam Wiranto mratelakake, perppu
kasebut kanggo nertibake ormas-ormas
kang madege ora jumbuh klawan ideologi
Pancasila. Sejatine, ujare Wiranto, Indo-
nesia wis nduweni UU No. 17 taun 2013
ngenani Ormas.- Ewadene kanthi ngrem-
bakaning kahanan, UU iku kawawas kurang
cundhuk maneh.

Wiranto mratelakake, ing aturan lawas
mau ormas kang ora entuk idin madeg ing
Indonesia mung kang gegayutan klawan
piwulang Marxisme lan Leninisme. Mangka,
kejaba paham loro mau, isih ana ideologi
liyane maneh sing nedya njongkeng ide-
ologi Pancasila. Wiranto durung gelem
njlentrehake apa terbite perppu kasebut
kanggo dhasar mbubarake organisasi Hizbut
Tahrir Indonesia (HTI). Rancangan mbu-
barake HTI wis diumumake Wiranto sa-
watara sasi kepungkur nanging durung
dileksanani awit pamarentah isih golek

s

dhasar ukume. Miturut Wiranto, terbite
perppu kasebut ora ngemungake kango
mbubarake ormas tinamtu, nanging uga
ormas-ormas liya sing ora ngakoni Pancasila
minangka ideologi negara. =

Pamarentah Nglarang Prau
Cantrang Wiwit Desember

Menteri Kelautan lan Perikanan Susi
Pudjiastuti, Rebo (12/7), nandhesake
wiwit Desember 2017 pamarentah resmi

“nglarang nelayan golek iwak migunakake

prau cantrang. Miturut Susi, prau nelayan
kang bobote sangisore 10 gross ton bakal
diwenehi piranti kanggo nangkep iwak
gantine cantrang. Wondene prau kang
bobote ana sandhuwure 10 gross ton,
juragane bakal disambungake klawan pihak
bank BNI lan BRI kanggo nyilih modhal.
Kawicaksanane pamarentah nglarang golek
iwak nganggo cantrang kober didhe-
monstrasi nelayan. Pamarentah wekasane
menehi kalonggaran inah nganti Desember
2017.

Miturut Susi kawicaksanan nglarang
golek iwak nganggo cantrang kejaba njaga
lestarine iwak, uga ngayomi nelayan cilik.
Sebab, sasuwene iki iwake padha dikeruk
prau cantrang, saengga nelayan mlarat
sing pawitane mung prau jukung asring
ora kumanan. Susi ngandharake kawi-
caksanan nglarang cantrang didhemo bos-
bos nelayan awit bakal kelangan sumber
pametu sing sasuwene iki dirasakake kanthi
kepenak. Nanging ing sisih liya, nelayan-
nelayan cilik bakal terus mlarat awit kas-
kayane segara dikuwasani nelayan gedhe
kang duwe modhal. =

INDONESIA KAKEHAN PADUDON POLITIK

Ketua Umum Kamar Dagang lan In-
dustri, MS Hidayat sarujuk karo pane-

‘mune Wapres Jusuf Kalla. Tumrap para
_pengusaha padudon politik ora ana pae-

dahe kepara malah nyandhet ngrem-
bakane ekonomi.

Manut Hidayat, yen bangsa Indone-
sia emoh rekasa, sakehing padudon poli-
tik mau kudu enggal dipungkasi sadu-
runge taun 2008.

{Kapethik saka PS No: 29

yan Jawa Tengah unjuk rasa nulak kawicaksanane Menteri Susi Pudjiastuti
nglarang nggunakake piranti jarring cantrang kanggo golek iwak. (Foto-foto répro)

dheman awit adhedhasar ‘informasi
kang dikirim dening juru pangisep, lelo-
rone mujudake simpatisane ISIS; orga-
nisasi radhikal sing dilarang ing Indone-
sia, Lelorone ditangkep ora adoh saka
perenge Gunung Sindoro. o
Kepala Bagian Penerangan Umum
Markas: Besar Kepolisian RI Komisaris
Besar Martinus Sitompul ngandharake,
sekawit informasi sing mlebu marang
pulisi nyebutake menawa wong-wong
~ sing bakal budhal tumuju pucak Sindoro

gunggung 8-10, klebu Siwi. Wong-wong .

iku saka klompok Abu Syamsil (simpatisa-
ne organisasi peteng Daulah Tegal). Siwi
sarowang, ujare Martinus, nedya sapa-
temon ing pucuking Sindoro. Ing kono
wong-wong mau disebutake bakal gla-
dhen perang-perangan ngiras ngerek
gendera ISIS. Nanging sawise dikuthit
engga pereng Sindoro, mung wong loro
kuwi sing katon. Siwi ora selak yen nyim-
pen genderane ISIS. Pawadane, dheweke
seneng karo organisasi sing tansah nye-
bar teror ing Irak lan Suriah mau. W

Soekanto Diusulake
Antuk Gelar Pahlawan

Kepalz Polri sepisanan, Soekanto
Tjokrodiatmojo, diusulake antuk gelar
pahlawan nasional marang pamarentah.
Mantan Kapolri Jendral Awaloedin
Djamin minangka pengusul, Kemis (11/
8), ngandharake Soekanto pantes nam-
pa gelar pahlawan awit labuh labete ma-
rang negara ora cilik. Presiden Sukarno
ngangkat Soekanto minangka Kapolri
nalika Indonesia lagi wae mardika.
Soekanto kang lair ing Bogor-tanggal 7
Juni 1908 ngemban jabatan Kapolri su-
wene 14-taun, saka 1945-1959. Miturut
Awaloedin, ing umure Indonesia sing isih
bayi, Soekanto ndhapuk maneka kesa-

T

Soekanto Tjokrodiatmojo, kepala
pulisi Indonesia sepisanan (1945-
1959). o

tuan kanggo njejegake ukum kang isih
morat-marit. Ing antarane Brimob, Polisi
Perairan, Polisi Perintis, Polisi Lalu Lintas,
Polisi Kereta Api lan Polisi Wanita.
Awaloedin nambahake, M. Jasin,
mantan kepala Brimob sing wis entuk
gelar pahlawan nasional, yektine uga
kurmat marang pribadiné Soekanto. Ke-
jaba kuwi mantan Kapolri Hoegeng Iman
Santoso, sing dening Presiden Gus Dur
asring disebut minangka pulisi paling
jujur sa-Indonesia, uga nulad pakartine
Soekanto. Mula ora keluwih-luwih sau-
pama Soekanto uga dianugrahi gelar

‘pahlawan. Wakil Presiden Jusuf Kalla

sarujuk Soekanto diusulake minangka
pahlawan. Tumrap Kalla, kadidene ke-
pala pulisi sepisanan, lelabuhane Soe-
kanto jroning ngukuhi kamardikan gedhe
banget. ®

Mahasiswa Indonesia

Ditangkep ing Turki

Mahasiswa Gaziantep University,
Turki, Handika Lintang Saputra dipikut
aparat keamanan awit kaanggep kembet
klawan kudheta kang gagal ing negara

- kasebut. Handika sing asal Wonosobo,

Jawa Tengah iku disujanani nduweni
sesambungan klawan Fethullah Gullen,
tokoh oposisi sing disebut-sebut ndha-
langi kudheta kanggo njongkeng pangu-
wasane Presiden Recep Tayib Erdogan.
Menteri Luar Negeri Retno Marsudi, Se-
lasa (16/8), mratelakake pihake lagi nlu-
suri kabar bener orane Handika nggam-
blok klawan kelompok oposisi. Yen bener,
Indonesia bakal mbudidaya ngluwari
Handika saka pakunjaran.

Ewadene ora bisa, ujare Retno, In-
donesia bakal aweh pambiyantu arupa
pengacara. Miturut Retno Indonesia wis
duwe prosedhur dhewe kanggo sabiyan-
tu WNI ing mancanegara kang kena
kasus-ukum merga nggamblok organisa-
si larangan utawa melu ndombani gera-
kan sparatis. Mligi kasuse Handika, Retno
bakal ngundang Duta Besar Indonesia

ing Turki kanggo ngrancang cara diplo--

masi klawan pamarentah Turki. Miturut
kabar sing ditampa, Handika melu orga-
nisasi Hizmet. Organisasi iku dilarang ing
Turki merga nyebarake piwulang-piwu-
lange Gullen. Retno ngimbuhi katera-
ngan, kasuse Handika cukup rumit, awit
samarine kudheta kang gagal mau Pre-
siden Erdogan nangkep wong cacah pu-
luhan ewu sing disujanani mbiyantu
klompok pemberontak. ®

DPR bingung nglaporake

panganggone dana serap aspirasi.

" Nalika oleh ndhisik kok ora
bingung ta?

(Kapethik saka PS No: 35
2 September 2006)

" Panjcbar Semangat No. 35 - 27 Agustus 2016

: lungan menyang luwar kota. Wakil Ketua

KPK Laode M. Syarif ngajap pulisi menehi
kabar ngrembakaning panylidhikan kasus
kasebut marang kulawargane Novel. Se-
bab kulawarga ngantu-antu kepriye ba-
baring lelakon sapa sejatine sing tumindak
culika mau. Kabid Humas Polda Metro
Jaya Prabowo Argo Yuwono mbantah ora

ngabari kulawargane Novel. Manut Argo, -

ngrembakaning panylidhikan ajeg dika-
barake marang sisihane Novel becik
kanthi resmi - liwat lapuran tinulis lan le-
san. B '

Pulisi Nangkep Tokoh
Minahasa Merdeka

Kapulisen Dhaerah Sulawesi Utara,

Ahad (4/6), nangkep RO alias Rocky Oroh
kathi tudingan sumedya nglebetake gen-
dera makar Minahasa Merdeka. Rocky,
warga kutha Bitung, dicekel ing omahe
wanci tengah .wengi dening pulisi lan
tentara sawise aparat nduweni bukti kang
cukup. Kabid Humas Polda Sulawesi Utara
Komisaris Besar Ibrahim Tompo ngan-
dharake, ing media sesial (medsos) Rocky
adreng banget ajak-ajak masyarakat
Kabupaten Minahasa supaya merdeka
dhewe. Kejaba lumantar medsos, pang-
ajake.Rocky mau uga dikoar-koarake li-
wat unjuk rasa, nggayuh kamardikan lu-
mantar kampanye Minahasa Merdeka
utawa sinebut Minahasa Land.

Rocky uga ngajak masyarakat nganak-
ake referendum, sapa sing setuju mer-
deka lan sapa sing ora. Miturut Ibrahim,
pakartine Rocky mau wis kagolong makar,

yaiku niyat uwal saka Negara Kesatuan

Republik Indonesia. Pulisi ya nemokake
bukti lamun Rocky nggalang kekuwatan
karo para mahasiswa asal Papua Barat

Julia Perez tinunggon adhine
Mangunkusumo, Jakarta. Foto tengen't

sing kuliyah ing kutha Manado bebare-

ngan kampanye mardika. Anggota Dewan
Perwakilan Daerah (DPD) asal Sulawesi

‘Lor, Benny Rhamdani, Setu (10/6), ora".
~-yakin Rocky duwe karep mrengkang pra-

natan uwal saka NKRI. Miturut Benny, apa
sing disuwarakake Rocky wujud protese
masyarakat merga nganggep pamaren-
tah pusat ora adil ing babagan karahar-
janing kawula Minahasa. & ‘

Artis Julia Perez
Tinggal Donya

Artis Yulia Rahmawati utawa kang
akrab sinebut Julia Perez (Jupe) tinggal
donya ing Rumah Sakit Tjipto Mangunku-
sumo, Jakarta, Setu (10/6). Artis kang
moncer krana mbintangi sawatara sine-
tron lan film iku tinggal donya sawise ber-
juwang nglawan lelara kanker serviks
limang sasi pungkasan iki. Jisime Jupe
kapetak ing Tempat Pemakaman Umum
Pondok Ranggon, Jakarta, diuntabake
dening mitra-mitrane artis dalah ma-
syarakat. Jroning mertamba lelarane,
Jupe wis nglakoni maneka operasi lan
kemoterapi. Sadurunge tinggal donya
kahanane .artis 36 taun iku ngedrop ora
sadhar.

Anggota DPR sing uga artis, Eko Hen-
dro Purnomo alias Eko Patrio kang se-
sorah makili pihak kulawarga mratelakake
nalika isih urip almarhumah mujudake
wanita kang supel lan solidher karo kanca.
Jupe uga asring mbiyantu kanca artis-sing
lagi kepepet butuh nadyan sejatine ora
patiya akrab. Eko ngajak para takziah
ndongakake Jupe supaya penyanyi lagu
Aku Ra Pa-pa iku kaparingan jembar
kubure, padhang dalane lan lepas parane.
= :

‘n.atn‘ ora sadhar ana Rumah;Sali(it ﬁlpf;i
ika Jupe isih sehat. (Foto-foto repro).

Saliyane dening lenga, segara
ing Kepulowan Seribu uga dikotori
)larah_an.

|~ Kayadene dalan umum, segara
+ dianggep nggon uwuh.

{Kapethik saka PS No: 25
23 Juni 2007)

kadonyan sarta adoh karo masyarakat.
Masyarakat lagi dicedhaki yen ana butuhe,
mligine arep pemilu. @

Pusaka Koleksme Museum
Sang Nila Utama Murca
Pusaka cacah wolu koleksine Museum

Sang Nila Utama, Pekan Baru, Riau, mur-
ca, Selasa (21/3). Barang- barang kang
ilang ‘arupa keris Melayu cacah 4, pe-
dhang Melayu Sondhang 1, piring Sela-
dong emas 1, kendhi jaman VOC 1 lan
kendhi janggut 1. Ilange pusaka diweruhi
sepisanan dening juru reresik sing kajibah
mrenata uba rampening museum. Kepala
Museum Sang Nila Utama Sri Mecca nu-
turake kasus ‘ilange barang koleksi ora
mung sepisan kuwi wae. Sasi Pebruari
kepungkur museum uga kelangan koleksi
barang antik cacah 5. Rehne wis kaping
pindho kemalingan, Sri Meca nglapurake
kedadeyan iku menyang pihak sing ndu-
weni wajib.

Miturut Sri, maling kang nyidra pusaka
mau klebu rapi. Sabab, lawang museum
dalah kunci lemari panyimpenan pusaka
ora rusak. Bab kuwi nuduhake yen durja-
nane wis mudheng klawan theg kliwere
museum sarta papan panyimpenane kun-
ci. Nadyan nduweni kasujanan marang
paraga tinamtu, nanging Sri Mecca ora
ndumuk sapa wae, awit prakara kuwi wis
dipasrahake marang pulisi. Kepala Sub
bagian Hubungan Masyarakat Polresta
Pekanbaru Ipda Dodi Vivino kandha pulisi

wis golek sisik melik bab ilange pusaka.
Pulisi rada kangelan nitik tlacake durjana
awit kamera CCTV sing ngrekam mobah
mosike pawongan ing museum wis sa-
watara minggu rusak. @

Teror ing London,
Wong 4 Tiwas

* Asisten Komisioner Kapuhsen Metro-
politan London, Inggris, Mark Rowley, Ke-
mis (23/3) mratelakake wong papat tiwas
lan 20 nandhang tatu jrone serangan
teror ing Kreteg Westminster lan Gedhong
Parlemen. Ewasemono pulisi durung ge-
lem mbukak idhentitase para kurban. Na-
nging Rowley yakin siji ing antarane wong
kang tiwas mau mujudake pelakune teror.
Perdana Menteri Inggris Theresa ‘May
langsung nggelar rapat dharurat klawan
kabinete kanggo ngawekani serangan
teror susulan.

Rebo awan (22/3), sawenehe nom-
noman mbandhangake mobile tumuju
Kreteg Westminster kang dununge ora
adoh karo gedhong parlemen. Ing sate-
ngahe lalu lintas kang sibuk, nom-nom-
ban mau nabrakake mobile marang
wong-wong kang mlaku ana saurute
kreteg kasebut. Pulisi age-age mistul
sopir kendharaan mau engga tiwas ing
lokasi. Pulisi London, jrone wektu sawa-
tara jam candhake, mbiwarakake mena-
wa nom-noman kasebut klebu anggota
jaringan teroris. Ewadene ora disebutake
klompoke. @

Swasana ing Kreteg Westminster, Londen, Inggris sawatara jam sawise aksi
teror dening sawenehe nom-noman, Rebo (22/3) Katon mobile pelaku sing
digunakake kanggo nabrak wong-wong sing pinuju miaku ing trotoar.

(Foto-foto repro)

Sasuwene 2006, wong Indone-
sia tuku 33,3% property ing
Singgapur.

Jakarta-Singgapur rak mung
sak sawatan ta?

{Kapethik saka PS No: 13
7 31 Maret 2007)

Panjebar Semangat No. 13 - 1 April 2017




Negara Srengenge Mlethek iku duwe nos-
talgia ing Morotai nalika Perang Donya II.
Apamaneh yen ditempuh pesawat, jarak
Tokyo-Morotai mung mbutuhake wektu
4,5 jam. Luhut nambahake, Jepang wis
aweh tanggapan positip. Luhut uga ora
masalah upama investor niyat ngowahi je-
nenge pulo sing dikemonah mau waton
lapur marang Indonesia. B

Mundhake Tarif STNK
lan BKPB Kober Rame
Presidhen Joko Widodo, Ahad. (8/1),
mbantah ana benceng panemu antarane
Polri lan Kementerian Keuangan ngenani
undhak-undhakan ragad administrasi ngu-
rus STNK lan BPKB. Sebab, ujare Jokowi,
panjenengane wis neken aturan bab un-
dhak-undhakan beya STNK lan BPKB mau,
sing otomatis wis ora ana masalah. Presi-
dhen nambahake, prakara iku dadi rame
merga wong-wong sing protes mau seja-
tine durung ngalami dhewe ngurus STNK
utawa BPKB kanthi ongkos anyar. Yen wis
ngurus, wong-wong mau bakal paham yen
gedhe-cilike undhak-undhakan tarif mau
sejatine isih wajar. Apamaneh kawit 2010
pamarentah ora ngundhakake tarif ngurus
dhokumen kendharaan.
Undhak-undhakan tarif mau kober
- dadi rembug rame merga antarane Polri
lan Kementerian Keuangan rumangsa ora
ngusulake gunggunge beya. Kamangka
aturane wis diteken Presidhen. Banjur saka
ngendi Presidhen neken aturan yen dha-
sare dudu usulane para pembantune?
Jokowi ngakoni, sadurunge neken aturan
bab undhak-undhakan mau panjenengane
kober ngelikake Polri lan Kementerian

Keuangan amrih gedhe-cilike beya dietung
premati. Sebab tujuwan sing pokok un-
dhak-undhakan mau ora mung golek tam-
bahan pametu kanggo negara, nanging
uga ngundhakake pelayanan marang ma-
syarakat. ®

Luwar Ukuman,
Persebaya Bali Melu
Kompetisi ‘

Suporter klub bal-balan Persebaya, Bo-
nek, Ahad (8/1), ngadani syukuraning se
kretariate klub kasebut, Jalan Karangga
yam, Surabaya. Bonek gumbira awit lu-
mantar kongres taunan ing Bandung, PSSI
nyatakake mbalekake statuse Persebaya
minangka peserta liga Indonesia. Sekawit
PSSI ngukum Persebaya ora entuk melu
kompetisi nem taun lawase merga kaang-
gep nerak aturan gawe kompetisi dhewe
ing sanjabane PSSI. Ketua Umum PSSI Edy
Rahmayadi ngandhrake, Persebaya bakal
napaki kompetisi wiwit divisi utama (Liga
Nusantara). Yen kasil juwara, otomatis tata-
rane bakal munggah menyang liga super.

Miturut Edy, Persebaya mujudake klub
legendharis sing kudu ana ing jagading bal-
balan Indonesia. Kejaba sumbangsihe
marang bal-balan tanah air wis ora ketung,
Persebaya uga klub sing ditresnani masya-
rakat. Kabukten sasuwene Persebaya diu-
kum, Bonek ora mangro tingal nyengku-
yung klub liyane. Saliyane Persebaya, ujare
Edy, Persija Jakarta, Persib Bandung lan
PSM Makassar mujudake klub-klub legen-
dharis sing kudu tansah diuri-uri. Edy ngajap
klub-kiub kang kebak sejarah iku bisa
nyumbangake pemain sing duwe kualitas
mumpuni marang tim nasional. &

&
‘Bonek gumyak suka-parisuka sawise
Surabaya minangka peserta kompetisi iliga bai-balan indonesia. (Foto-foto repro) .

mbalekake slatuse Fersepaya

Seminggu nggoleki montor
mabure, Adam Air entek Rp 3 M.

Ah ... Iku durung apa-apa’

(Kapethik saka PS No: 3
20 Januari 2007)

Arcandra bakal bal ngesuhi Kementerian
ESDM. =

‘Status Diukum Percobaan
Oleh Melu Pilkada -

Komisi II (babagan pamarentahan)
DPR, Komisi Pemilihan Umum (KPU) lan
Badan Pengawas Pemilu (Bawasliu), Ahad
(11/9) mupakat pawongan jroning status
lagi nglakoni ukuman percobaan (divonis
luput nanging ora dilebokake pakunjaran)
kena macung ing pemilihan kepala dhae-
rah. Anggota Komisi II DPR:-Lukman Edy
mratelakake keputusan iku dijupuk adhe-
dhasar aturan-Mahkamah Konstitusi (MK)
fan undhang-udhang kang nyebutake me-
" nawa pelaku tindak pidana curpa fevis
(entheng) isih nduweni hak politik. Lukman
ngakoni keputusan mau ora ngepenakake
masyarakat. Tumrap masyarakat sing ora
marem, ujare Lukman, kena nggugat
keputusan mau menyang MK. :
~ Menteri Dalam Negeri Tjahjo Kumolo
ngumpamakake keputusane DPR, KPU lan
Bawaslu mau kaya dene sega rames. Lire,
uwong mangan sega rames -mono bisa
milih lawuh sing njalari rasa marem, upa-
mane milih njupuk lawuh endhog utawa
lawuh liyane. Pawongan sing andhok sega
rames ing kene diumpamakake kadidene
KPU. Miturut Tjahjo, keputusane lembaga
tetelune mau sipate durung final awit gu-
mantung KPU. Yen KPU duwe niyat ngle-
bokake keputusan iku marang Peraturan
KPU (PKPU), gelem ora gelem pamarentah
bakal ngleksanani. Nanging Tjahjo pesen
marang KPU supaya nenimbang kanthi
mateng perkara kuwi supaya ora nuwuh-

4

ake rasa serike masyarakat. ®

Ario Ngawu-awu Sudarma,
Mario Teguh Nulak
Motivator kaloka, Mario Teguh, nantang
Ario Kiswinar Teguh, mbuktekake prate-

lane menawa dheweke bapake lanang 30

taun iku kanthi tes DNA. Tantangane Mario
Teguh kaucapake nalika diwawancarai
dening salah sijine stasiun televisi swasta,
Jemuah (16/9). Mario ora selak Ario dilair-
ake dening tilas bojone, Aryani Soenarto.
Nanging manut priya kanthi jeneng asli Sis
Maryono Teguh iku, Ario dudu dharah da-
ginge dhewe, awit dheweke asil slingkuhe
bojo sing saiki wis dipegat. Sok mengkono-
wa, kandhane Mario, dheweke tetep aweh
kawigaten marang Ario. Pendhak Ario ulang
taun, Mario ngaku asring ngirimi hadhiah.

Ario ora ngladeni ‘panantange’ Mario.

Dheweke uga emoh nanggepi bab ibune"

sing disebut tau slingkuh engga anak-anak
dheweke. Miturut Ario, dheweke duwe
bukti kuwat lamun Mario bapake sing asli.
Sok ngonowa Ario ora arep mbeberake
bukti mau saiki. Ario Kiswinar dumadakan
dadi ojat sawise ngaku minangka anake
Mario Teguh. Pangakuwane Ario mau kau-
capake rikala diwawancarai ing acara
Hitam Putih Trans 7 sawatara wektu ke-
pungkur. Miturut Ario, sawise bapake rabi
maneh karo Linna, ibune lan dheweke ora
tau diopeni engga urip kieleran. Pangaku-

wane Ario sasat namper Mario sing sasu- - £

wene iki asring tutur-tutur bab kabagya-
ning omah-omah lumantar acara Mario
Teguh Golden Ways ing stasiun televisi
swasta. ® :

- Mario Teguh ing salah sijine stasiun televisi swasta nampik pangakuwane Ario

Kiswinar (tengen) menawa dheweke bapake priya umur 30 taun kuwi.

Wyah regane kaya rasane, o,
M v -

u

dang t:

polri nang-
i ke.pung{i_ a-

Sumebar, rekaman HP video
porno anggota DPRD Bengkulu.

Iki wakil rakyat sing ngrangkep
wakil setan.

(Kapethik saka PS No: 39
30 September 2006)

blakan marang penyidhik mbongkar kasus
kasebut kanthi nuduhake sapa wae pihak-

pihak sing kembet. Mula minangka “pitu-

wase” bobot ukumane disuda. Rehne Da-
mayanti wis nampa vonis mau, Wirawan
ora arep ngajokake bandhing. ®

Pulisi Nylidhiki Ritual Aneh i ing
Padhepokan Brajamusti

Penyidhik Polda Metro Jaya nylidhiki
ritual ulah salulut kang ditindakake dening
pimpinan Padhepokan Brajamusti, Gatot
Brajamusti, marang murid-muride. Kepa-
la Bidang Humas Polda Metro Jaya Komi-
saris Besar Awi Setyono, Selasa (27/9),
mratelakake ritual nyleneh iku kantindak-
" ake Gatot antarane taun 2007-2016. Mi-
turut Awi, artis Reza Artamevia lan Elma
Theana sing meguru marang Gatot uga
nyumurupi pakarti kasebut nanging ora
wani lapur. Adhedhasar pangakuwane
seksi, modhuse Gatot ngajak siswane sa-
lulut vaiku kanthi luwih dhisik nga]ak ngi-
sep sabu-sabu.

" Sawise setengah sadhar, Gatot wiwit
nindakake laku durjanane. Awi ngimbuh-
ake salah siji kurbane Gatot kanthi inisial
CA malah kebacut meteng. Pulisi isih
ngumpulake bukti ing perkarane CA kang-
go njiret Gatot. Tindak asusilane Gatot
kawiyak sawise Ketua Persatuan. Artis
Film Indonesia iku ditangkep pulisi ana
kamar hotel ing kutha Mataram, Nusa
Tenggara Barat, jalaran pesta sabu -sabu
karo sawatara anggotane. Kejaba bab
narkoba, Gatot uga diurus pulisi gegayu-
tan karo anggone nduweni pistul lan
ngingu sato larangan. ®

Pulisi Mriksa Pimpinan
Padhepokan Dimas Kanjeng
Taat Pribadi -

Penyidhik Polda Jawa Timur, Rebo (28/
9), ngimpun keterangane Taat Pribadi,
pimpinan Padhepokan Dimas Kanjeng Taat
Pribadi, magepokan klawan perkara raja-
pati kang niwasake “cantrike” cacah loro,
Abdul Ghani lan Ismail Hidayah. Jisime Ghani
tenemu ing Probolinggo, Pebruari 2016,
wondene kunarpane Ismail gumle-thak ing
Wonogiri, Jawa Tengah, sesasi sabanjure.
Taat Pribadi dinuga ndhalangi rajapati
kasebut. Wondene motife, Taat Pribadi
muring klawan pendherek loro mau awit
ora nyetorake dhuwit sing diimpun saka
para santrine. Kepala Bidang Humas Polda
Jawa Timur Komisaris Besar Argo Yuwono
ngandharake, pulisi isih mbujung wong telu
sing disujanani klebu pelaku rajapati.

Wondene wong 10, klebu Taat, ditang-
kep ing padhepokane ing Desa Wangkal,
Probolinggo, Kemis (22/9), kanthi nggunak-
ake kekuwatane ewonan pulisi. Kasus raja-
pati iku wekasan mbukak warana ngenani

pakarti apus-apuse Taat Pribadi sing kaloka

bisa nikelake dhuwit. Kepara mbaka siji
cantrik sing rumangsa kapusan mau banjur
lapur marang pulisi. Miturut paseksene
salah sijine pelapor, dheweke setor dhuwit
marang Taat Pribadi Rp 800 juta kanthi
pangajab bisa ditikelake. Nanging engga
wektu sing dijanjekake dhuwite ora wim-
buh, kepara malah ilang. Pulisi uga nyu-
janani piwulang agama nyimpang ing pa-
dhepokan kasebut jalaran ing saben zikire,
santri-santrine Taat Pribadi nyeselake te-
tembungan 7ulus... fulus...

D:mas Kan jeng 'Taat Pribadi ana sangarepe gunung dhuwit sing d:dhaku
anggone nikel tekukake duweke santri-santrine. Taat Pribadi wekasane dicekel

pulisi merga kadakwa apus-apus lan ndhalangi rajapati. (Foto-foto repro tempo.co, internet)

Wapres JK mbeber mrantasi
Aceh menyang dunia internasional.

Sauger ora lali pokok perka-
rane, karaharjan durung rampung.

(Kapethik saka PS No: 41
14 Oktober 2006)

Pulisi isih ngumpulakebukb lan seks| kang-
go. nglarah bener orane gelar kraton iku

dibisnisake mung saperlu ’kanggo ngeruk -

keuntungan pribadi. Pangarsane Dewan
Adat Kraton, KGPH Edy Wirabhumi mban—
tah mbisnisake gelar kebangsawanan ma-

~ rang wong njaba. Miturut Edy, wong-wong -

sing diwenehi gelar kraton mau dudusem-
barang uwong, nanging wis dltlntmgl sadu-
runge. Salah sijine syarat, pawongan iku
kudu nduweni lelabuhan ing babagan ti-
namtu, saengga pantes diwenehi gelar.
Manut Edy, Dewan Adat uga wenang me-
nehi gelar nadyan tanpa tapak astane Paku
Buwana XIII. &

Dipitenah Berita Palsu,

Sri Sultan Lapur Pulisi
‘Raja Kraton Ngayogjakarta Hadiningrat
Sri Sultan Hamengku Buwana X, Rebo (19/
4), nglapurake media online metronews.tk
marang Kapulisen Daerah Yogyakarta. Mitu-
rut Sultan, media online kasebut macak pra-
nyatane magepokan klawan hak lemah
- tumrap etnis Cina. Disebutake yen etnis Cina
ora pantes mapan ana bumi nuswantara
awit kawit jaman perang kamardikan asring
kiyanat marang wong pribumi. Mangka
Ngarsa Dalem ora rumangsa diwawanca-
rani dening wartawane media mau. Rehne
wis ngucemake asmane, sarta kegolong

berita pitenah, Sultan tumuli lapur pulisi.
Panjenengane sumelang warga ngeleg
mentah-mentah berita palsu sing isine
mojokake etnis tinamtu mau. Apamaneh,

berita sing ngembet SARA kaya ngono mau’

gampang digosok dadi sentiment etnis sing
gampang nuwuhake gegeran. Sultan lapur
pulisi tanpa diampingi pengacara. Panjene-
ngane uga ora nemoni Kapolda Jogjakarta

Brigjen Ahmad Dofiri, nanging kanthi pro-

sedhur resmi, yaiku ngadhep marang petu-

gas sentra pelayanan kepolisian (SPK). Ah-
mad Dofiri ngandharake Sri Sultan lapur
kadidene warga masyarakat sing dirugek-

‘ake dening berita palsu. Dofiri kandha pulisi

bakal nglarah prekara mau. @

Struktur Bata Dinuga
Tinggalane Majapahit Dijarah
Arkeolog Balai Pelestarian Cagar Buda-
ya (BPCB) Trowulan ngira-ira temonan
struktur tumpukan bata lan watu andhesit

“ing Dhukuh Bendo, Desa Kumitir, Desa

Jatirejo, Mojokerto tilase kampung Maja-
pahit. Nanging emane struktur bata lan watu
mau wis rusak pating slengkrah merga dija-

rah dening warga saperlu diedol. Kepala

Sub-Unit Penyelamatan BPCB Trowulan,
Ahmad Hariri, Slasa (18/4), nuturake sape-
rangan gedhe bata lan watu sing kapen-
dhem lemah kuwi rusak merga dithetheli
wong-wong ora tanggung jawab. Hariri ya-
kin struktur mau ana sambung rapete karo
tilas pondhasi omah jaman Majapahit awit
bata lan watu sing ditemokake idhentik karo
jinise watu lan bata jaman semana.

Bukti liyane sing nuduhake lamun struk-
tur mau tinggalane Majapahit yaiku tine-
mune umpak sing nyangga wewangunan.
Umpak kasebut awangun prisma trapezium
sing dhuwure 30 sentimeter, Kejaba temo-
nan-temonan mau, ujare Hariri, warga sa-
kiwa tengene papan kono uga ngakoni tau
nemokake piranti pawon. Warga satemene
mudheng yen struktur mau tinggalane seja-
rah, nanging ora lapuran marang pihak
kawogan awit kesadharane marang tang-
gung jawab ngrumat barang-barang purba-
kala durung gedhe. &

Pulisi leledhang ing lingkungan Kraton Kasunanan Surakarta kanggo ngawekanl
pradondi antarane kubu Paku Buwana Xl lan kubu Dewan Adat Kraton.

Tilas Dirut Garuda dirangket ka-
‘yadene teroris.

Munir malah dipateni ngluwihi
teroris.

{Kapethik saka PS No: 17
28 April 2007)

‘pulisi bintang telu mau minangka Kepala
BIN. Ewadene usulane Jokewi mau ora
sepi ing panacad. Koordinator Komisi
untuk Orang Hilang dan Korban Tindak
Kekerasan (Kontras) Haris Azhar ngritik
Jokowi mung golek aman lan nutupi ma-
rang kanyatan menawa Budi nduweni
perkara ing babagan korupsi. Nadyan
nalika nggugat praperadilan KPK ngenani
status tersangka mau Budi menang, na-
nging paling ora, ujare Haris,- KPK wis
‘nemokake bab kang ora beres. Mangka
minangka pejabat publik, Budi kudu resik
saka sakehing masalah, mligine korupsi.
|

Ngrekrut PNS, Pamarentah
Gawe Cak-cakan Anyar

Menteri Pendayagunaan Aparatur”

Negara-Reformasi Birokrasi, Asman
Abnur, Jemuah (2/9) ngandharake, pa-
marentah bakal ngowahi cak-cakaning
rekrutmen pegawe negri sipil (PNS).
Miturut Asman, bakale mahasiswa kang
lulus kanthi  indeks prestasi kumulatif
(IPK) dhuwur diprioritasake dadi abdi
negara. Kejaba kuwi, uga penyandhang
disabilitas (cacad raga) lan atlet olahraga
kang prestasine manjila. Mligi lulusan
kanthi IPK dhuwur, pamarentah ora wa-
ton nampa. Nanging kudu lulusan saka
pamulangan luhur kang akredhitasi A.
Sebab universitas kang nduweni akre-
dhitasi A diyakini ora bakal ngrekayasa
lulusan sing sejatine ala dadi apik.
Asman percaya rekrutmen PNS kanthi
cak-cakan anyar mau ora bakal njalari
gunggunge pegawe negri saya mbiudag.
Kejaba seleksine rapet, tuture Asman,
' pamarentah uga ngecakake sistem mi-
nus gros. Tegese, yen PNS sing pensiun
wong 100 ewu upamane, pamarentah

mung ngangkat gantine kanthi jumiah
50 ewu. Kanthi mengkono cacahing PNS
alon-alon bakal saya suda jumbuh kla-
wan sing diperlokake wae. Asman ngritik
sistem rekrutmen PNS sasuwene iki kang
racake didhasari dening koncoan. Calon

PNS bisa diangkat merga nduweni can- -
‘tholan wong njero. Mangka calon PNS

mau sejatine ora jegos makarya, ora du-
we keahlian, lan kawruhe cethek. ®

Indonesia Maspadani
Virus Zika
Menteri Kesehatan Nila F. Moeloek,
Rebo (31/8), nglarang warga Indonesia
lelungan menyang Singapura yen ora be-
ner-bener wigati. Nila sumelang warga

Indonesia sing menyang Singapur ketu-

laran virus zika sing lagi anjrah ing ne-
gara kasebut. Nila ngandharake, Indo-
nesia wis ngetokake travel advisory (pe-
peling amrih ora lelungan) menyang
Singapur.. Miturut Nila, cacahing pasien
virus zika ing Singapura saya akeh, saka
sing maune 41 dadi 82 jronlng wektu
mung telung ndina.

Sawatara negara, kaya dene Ustrali,

Korea Selatan, Taiwan lan Amerika Seri-
kat, ujare Nila, wis luwih dhisik nglarang
wargane lelungan menyang Singapura.
Ora beda demam berdarah, virus zika
uga kasebarake dening lemut Aedes
aegypti. Nanging virus zika luwih ndra-
wasi, jalaran yen sing kaserang ibu kang
lagi mbobot, bisa mangaribawani bayi
ing kandhutan lair kanthi ukuran sirah
luwih cilik. Nila wis njaluk marang pe-
ngelola pelabuhan lan bandara murih
maspadani lumebune wong manca sing
lagi kena lelara virus zika. Sebab, uwong
mau bakal nulari kancane sing sehat. ®

rus zika saka man-
ca, petugas kese- |
hatan ing Bandara |
Juanda, Sidoarjo, }
mriksa kahanane
penumpang pesa-
wat sing mentas |
ndharat saka luwar |
negri.

(Foto-foto repro

tribunnews.com, 7
tempo.co, jpnn.com) |

315

Sewulan nampa bayar Rp 20,5
yuta, anggota DPRD DKI rumangsa
isih kurang. '

Repote yen wak// rakyat’
kayadene pemulung rentenir.

(Kapethik saka PS No: 38
. 23 September 2006)

Pohan ora ditahan. Nénging -'Ahtasari,‘

emoh ngudaneni panjaluk mau lan tetep
nahan Aulia. SBY mbantah kasujanane
Antasari mau. Lumantar akun twitter,
SBY nduga pratelane Antasari kasebut
mujudake rancangan.kanggo nyerang
putra pambayune, Agus Harimurti Yu-
dhoyono, kang nendhenge macung mi-
nangka Gubernur Jakarta. Tujuwane
murih jagone PDIP, Ahok-Djarot menang.
SBY kodheng awit rumangsa tansah dadi

sasaran pitenah. Mula panjenengane -

nedya nempuh jalur ukum kanggo mer-
karakake Antasari. B :

Pulisi Nglarah KTP :
Slundupan saka Kamboja
Polda Metro Jaya nglarah kasus pa-
nylundupan kertu tandha penduduk
(KTP) elektronik saka Kamboja kang
kawiyak 3 Pebruari kepungkur. KTP kang
cacahe 36 iji.iku kasusupake lumantar
Bandara Soekarno- Hatta Tangerang,
nganggo jasa pengmman FedEx. Na-
nging pakarti nyimpang iku kadenangan
dening petugas bea cukai. Kapolda Metro
Jaya Inspektur Jenderal M. Iriawan, Se-
nen (13/2) mratelakake kasus iku klebu
aneh. Sebab, ing atase KTP elektronik
duweke warga Indonesia, yagene kok
dikirim saka Kamboja. Selagine pulisi
isih golek sisik melik, ing media sosial
ribut isu sing nyebutake menawa KTP
slundupan iku kanggo nindakake pakarti
kadurjanan ing Pilkada DKI Jakarta.
Saka panlusurane pulisi, ujare Iria-
~“wan, KTP elektronik cacah puluhan kang
dinuga palsu mau sejatine gaweyan In-
donesia. Nanging dening pelakune banjur
dikirim menyang Kamboja. Saka Kam-
boja, barang mau dibalekake maneh
menyang Indonesia. Iriawan kandha,

pélaku nedya nylinthutake pulisi supaya
KTP- KTP iku. kaya-kaya dikirim saka

luwar negri. Iriawan mesthekake pelaku

lagi ngrancang tindak kadurjanan kanthi

~modhus anyar. Pulisi isih nglarah jinis

kadurjanan apa sing dirancang komplo-
tan pelaku mau dene direwangi ngirim-
ake KTP palsu menyang Kamboja banjur
dibalekake ma’neh menyang Jakarta. ®

Menteri Kehutanan Nglarah
Rajapati Rangutan ing Kalimantan
Menteri Lingkungan Hidup lan Kehu-

tanan Siti Nurbaya Bakar, Selasa (14/

2), prentah marang aparat kang kawo-
gan supaya nglarah tindak rajapati de-
ning masyarakat Kapuas, Kalimantan Te-
ngah marang rangutan. Miturut Siti Nur-
baya, sato jinis rangutan klebu diayomi
dening pamarentah. Siti njaluk tuwa buru
kang njagal rangutan kasebut kapatra-
pan pidana abot. Kabar rajapati gedhen-
gedhenan marang rangutan ing kawasan

kebon klapa sawit Kapuas iku dilapurake

dening anggota Komisi IV DPR Daniel Jo-
han rikala rapat deﬂgarpendapa[kbwan

“Siti.

Miturut Damel, adhedhasar pawarta
sing ditampa saka masyarakat Kapuas,
akhir-akhir iki pakarti mbebedhag rangu-
tan dening klompok masyarakat tinamtu,
mligine ing sakiwa tengene alas sawit,
sangsaya anjrah. Kejaba dijupuk kulite,
ujare Daniel, daginge rangutan iku uga
dimangsak kanggo lawuh mangan. Da-
niel ngaku dilapuri dhewe dening ma-
syarakat sing nyumurupi rajapati rangu-
tan mau dhek tanggal .28 Januari ke-
pungkur. Kanggo nyatakake lapuran mau,
Siti- matah Dirjen Planologi supaya tu-

muju menyang lokasi panjagaian sing

disebutake masyarakat L

Foto kang kapacak ing
media sosial iku nye-
butake menawa tindak
rajapati marang rangu
tan ing Kapuas, Kali-
mantan Tengah sang-
saya ndadra akhir-
akhir iki. (Foto-foto repro
republika, okezone, detik)

. Sing hgritikPresiden Bush oleh
penghargaan Grammy Award.

 Yen sing ngritik Presiden SBY
oleh apa ??

(Kapethik saka PS No: 8

Politk Hukum lan Keamanan Wiranto ngan-
-ake bakal nyawijekake benceng panemu

ova njalari umyeg dadi isu politik.*

Kabuncang Angin,
Penerjun Kopassus Ilang
Kapal cacah pitu saka maneka instansi
rigake menyang segara wilayah Semarang

ukan Khusus (Koppasus) Sersan Satu
1g, Selasa (7/1). Kejaba kapal duweke
aimas; Polda-Jawa Tengah lan Adminis-
atur Pelabuhan Tanjung Emas uga ngetok-
ake kapal kanggo nglacak papane Danang.
Fangdam Diponegoro Mayjen Jaswandi ngan-
dharake, petugas kober mandheg anggone
nagoleki kurban awit tekane udan lan angin
njalari ombak segara mawalikan mbeba-
nggone nggoleki lagi dibacutake sawise
terang. Petugas Basarmas Semarang
fana Affandy ngandharake, tim sing nggo-
e irban kaperang dadi rong klompok kanthi
n naliti lekak-lekuke pesisir.

it Danang dalah anggota Kopassus
nganakake gladhen terjun paying
_tengene Semarang. Miturut Jas-
i, gladhen ku kawiwitan Selasa esuk
a jam 7. Prajurit Kopassus mau diangkut
<ake helikopter MI-17 saka Penerba-
Angkatan Darat {Penerbad). Nalika
pter wiwit nggegana, kahanan hawa
becik. Nanging bareng tekan tumapake
fu terjun, kedadak ana angin gedhe

rasa tahggung jawabe, prajurit Kopassus mau
fetep miumpat saka njero helikopter banjur
ngegarake payunge. Prajurit 10 kasil ndharat
ing titik kang ditemtokake. Nanging Danang
kebuncang angin menyang segara lan tam-

Ytarane Menhan lan Panglima TNI mau murih -

ggo ngupadi ilange penerjun Komando

mpuh. Sok ngonowa sinurung dening

buh-tambuh tibane.* .

Tokoh Gafatar
Dituntut Ukuaman 12 Taun
Jeksa penuntut umum Abdul Rauf jroning

sidhang ing Pengadilan Negeri Jakarta Timur,

Rebo (8/1), nuntut tokoh organisasi Gerakan
Fajar Nusantara (Gafatar) Ahmad Mussaddeq

“alias Abdussalam ukuman 12 taun pakunjaran.
~Kejaba Mussaddeq, pimpinan Gafatar cacah

loro, Mahful Muis Tamanurung lan Andry Cah-

“ya uga dituntut padha. Miturut jeksa, Mus-
. saddeq sakanca darbe niyat nistha agama Is-

lam lan ngrancang njongkeng panguwasa
kanthi cara makar. Rauf ngandharake, jeksa
duwe bukti Mussadheq sakanca niyat merong

“kampuh jingga, ora ngakoni panguwasane

Presidhen Jokowi.
Bukti-bukti sing diduweni jeksa, ujare Rauf,

yaiku Al-Quran, Al Kitab lan flash disk kang isi -

dhata-dhata organisasi Gafatar. Kejaba buki,
seksi-seksi- sing diajokake menyang persi-
dhangan uga mikuwati dakwaneé jeksa. Pe-
ngacarane Mussaddeq, Pertiwi Febri ora
narimakake tuntutane jeksa sing kawawas
Kliwat abot. Miturut dheweke Mussaddeq
nglengkara bakal njongkeng panguwasa awit
ora duwe kekuwatan. Ngenani pakarti nistha
agama kaya pandakwane jeksa, -Pertiwi uga
nganggep ngayawara. Sebab, kadidene pa-
wongan sing nggilut agama, Mussaddeq ora
tau nyecamah gedhene nistha agama. Orga-

nisasi Gafatar kober gawe ojat nalika maewu- .
ewu uwong kanthi sesidheman ninggalake

kulawargane ing tanah Jawa saperlu pindhah
menyang tlatah Kalimantan. Dening Gafatar
wong-wong mau kaiming-imingi lemah sing
bisa diolah kanggo tetanen. Wekasane per-
kara iku dadi rame engga wong-wong mau
diulihake maneh menyang tanah Jawa.*

oh-tokoh organisasi Gerakan Fajar Nusantara (Gafatar) Ahmad Mussaddeq
{tengah), Andri Cahya (kiwa) lan Mahful Muis Tumanurung nalika isih dipriksa
u?s;; 3@:“‘%‘”:{ im Polrl sawatara wektu. kepungkur (Foto-foto repro kumparan, tribunnews, detik)

~ Jroning musibah warga isih
gelem gotong royong.
Politisi gotong royong liwat
kepentingan rakyat liwat pende-
ritaan.

(Kapethik saka PS No: 7
17 Pebruari 2007)

nempuh upaya ukum bacute, yaiku ban-
dhing, kasasi lan peninjauan kembali. Yen
tetelune ditulak dening Mahkamah Agung,
ateges ora ana dalan liya kejaba diukum
mati. Presiden Joko Widodo sawatara wek-
tu kepungkur ngandika menawa Indone-
sia jroning kahanan dharurat narkoba. In-
donesia wis dadi pasar dol tinuku narkoba
tataran internasional. Mula dibutuhake ke-
tegasan supaya sumebare barang mbeba-
yani iku ora sangsaya ndadra. &

Malsu Kertu BPJS, Pengurus
Yayasan Dhuafa Ihtangkep
Aparat Kepolisian Resor Cimahi, Senen

(25/7), nangkep Ana Sumarna (42 tahun)
merga dinuga malsu kertu Badan Penye-
lenggara Jaminan Sosial (BPJS). Kapolres
Cimahi AKBP Ade Ary Syam mratelakake
Ana nggorohi kulawarga cacah 100 ing pa-
tang desa Kecamatan Kertajaya, Kabupa-
ten Bandung Barat. Nanging pulisi isih terus

nglarah perkara mau jalaran bisa wae kur-

bane Ana ora'mung warga patang desa.
Miturut Ade, Ana ngapusi kurbane kanthi
ngaku bisa nggawekake kertu BPJS kang
kena digunakake salawase urip kanthi ong-
kos Rp 100 ewu. Ana mujudake pengurus
Yayasan Sosial Rumah Peduli Dhuafa.
Jroning ngapusi kurbane, ujare Ade,

Ana ethok-ethok ngaku kadidene pegawai -

BPJS Kesehatan. Ana kandha marang kur-
bane menawa ora perlu mbayar iuran BPJS,
nanging cukup menehi ongkos Rp 100
ewu kanggo selawase urip. Ade sujana Ana
pidak jempol klawan prangkat desa, awit
tau rembugan perkara kuwi karo kepala
Jdesa. Kasus kawiyak nalika salah sijine kur-

" ban nggunakake kertu BPJS tiron mau ana

rumah sakit rujukan. Petugas rumah sakit
ora gelem ngladeni merga jenenge kurban
ora kacathet ing peserta BPJS Kesehatan.
Kurban sing rumangsa kapusan banjur lapur
pulisi. &

Mahasiswa Manca
Nyinaoni Candhi ing
Jawa Wetan

Mahasiswa lan dhosen 40 saka benua
Asia, Eropa lan Amerika ngisi liburan mangsa
panas taun iki kanthi mertinjo situs-situ
candhi ing Jawa Timur, Selasa (26/7). Kegi-
yatan mau ana loro, yakuwi dhiskusi ruwa-
ngan mawa tema sejarah Jawa kuna ing
kampus III Universitas Surabaya (Ubaya)
kang mapan ing perenge Gunung Pe-
nanggungan, Mojokerto, banjur dibacut-
ake observasi lapangan. Kepala Ubaya
Penanggungan Center Kusworo Rahar-
dyan ngandharake situs-situs candhi sing
ditekani yaiku kang dumunung ana Mojo-
kerto, Blitar lan Kediri. Kejaba kuwi maha-
siswa uga mertinio Museum Trowuian ing
Mojokerto.

Salah sijine narasumber dhiskusi, Ismail
Luthfi, kandha kegiyatan kasebut bisa di-
gunakake kanggo ijol kawruh ngenani
sejarah lan peradhaban ing negarane dhe-
we-dhewe. Ismail, sing uga arkeolog, nga-
ku entuk kawruh anyar ngenani arkeologi
saka mahasiswa lan dhosen manca mau.
Shopia, mahasiswi sing melu kegiyatan iku,
seneng lan bombong bisa ngaweruhi can-
dhi-candhi ing Jawa Wetan. Miturut dhe-
weke, kegiyatan sing nyawijekake dhiskusi
karo observasi lapangan mau ora mboseni,
kepara munpangati kanggo ngisi liburan
mangsa panas. &

ing Trowulan, Kabupaten Mojokerto.

siswa manca lagi ngana ake kunjungan menyang salah sijine candhl

Sumur lenga ing Bojonegoro

: kang njeblug dudu tanggungja-

wabe pemerintah

Gelem sumure, ora gelem ble-
dhosane.

{Kapethik saka PS No: 32
12 Agustus 2006)

Azhar, klebu bab anggone gandheng
konca. klawan oknum aparat ing Kapu-
lisen, TNI lan Badan Narkotika Nasional.
Nanging Effendi kandha ora nemokake
bukti kuwat Freddy tau menehi besel
marang jendral. ®

Ngemis ing Surabaya, Warga
Denmark Didheportasi

Kantor Imigrasi Kelas I Khusus Sura-
baya ndheportasi warga negara asal Den-
mark, Benjamin Holst, bali menyang
negarane, Senen (19/9). Miturut Kepala
Bidang Pengawasan lan Penindakan
Kantor Imigrasi Surabaya Romi Yudianto,
Benjamin kepeksa diulihake menyang
kutha Kopenhagen jalaran kabukten nya-
lahgunakake idin lelungan. Sebab, adhe-
dhasar- visa sing diduweni, Benjamin
lunga menyang Indonesia kanthi tujuwan
plesiran. Nanging jebul dheweke malah
dadi. pepriman ing Bali lan Surabaya. Na-
lika digawa menyang Bandara Juanda sa-
perlu diuntabake lungane, Benjamin sing
lagi nandhang ielara sikil gajah iku-katon
- kumel lan lungset. Adoh karo gegambaran
turis- manca, mligine Eropa, sing racake
resik lan sugih dhuwit.

Miturut Romi, sajroning ngemis Ben-
jamin akting sambat ngaruwara karo
nuduhake sikile sing abuh gedhe. Ora se-
thithik uwong sing mesakake banjur me-
nehi dhuwit receh. Benjamin klambra-
ngan mrana-mrene njaluk sih kawelasan.
Bareng dislidhiki, jebul Benjamin ora
mung ngemis ing Indonesia. Sadurunge
mabur menyang Bali, dheweke uga nge-
mis ing Thailand. Benjamin wekasane di-

garuk dening Polisi Pamong Praja nalika
ngemis Jalan Kayun, Surabaya, Minggu
(11/9). m

Abu Sayyaf Ngluwari
Sandera WNI Telu

Menteri Pertahanan Ryamizard Rya-
cucu, Senen (19/9), nuturake warga ne-
gara Indonesia cacah telu sing kawit Juli
kepungkur disandera kilompok sparatis
Abu Sayyaf ing Filipina kidul, wekasane
diluwari. Miturut Ryamizard tetelune mu-
judake warga Nusa Tenggara Timur kan-
thi aran Emmanyel, Lorens Koten lan
Theodorus Kopong. Emmanuel sakanca
kang nalika semana lagi golek iwak ngang-
go kapal LLD 133/5/F mawa gendera Ma-
laysia dicegat klompok Abu Sayyaf ing
Lahad Datu, Sabah, nuli digiring menyang
susuhe ing wewengkon Filipina sisih kidul.

Ryamizard kandha WNI telu mau kasil
diluwari merga pambiyantune militer
Filipina. Kejaba militer, klompok organisasi
Front Pembebasan Nasional Moro (MNLF)
uga nduweni adhil gedhe, awit bisa
ngrundhing Abu Sayyaf supaya ngeculake
WNI telu mau. Menteri Koordinator Politik,
Hukum lan Keamanan Wiranto ngandhar-
ake, nadyan lega dene WNI telu mau dilu-
wari, nanging pakaryane pamarentah du-
rung rampung. Sebab engga seprene isih
ana sawatara WNI sing ditawan ‘Abu
Sayyaf mawa tebusan dhuwit miliaran.
Kanggo ngawekani amrih ora saya akeh
WNI sing ditawan bajak segara, aparat
keamanan Indonesia, Malaysia lan Filipina
bakal nyrempengake patroli ing wilayah-

. wilayah sing mbebayani. B

Benjamm olst, warga Denmark, nan hang penya it sikil gajah, nalika ngemis
ing Denpasar, Bah {Foto-foto repro tribunnews, tempo.co)

Wong Indonesia mlebu dhaftar
- paling sugih ing AS. :
Pokok ora dadi buron kaya ing
kene. '

(Kapethik saka PS No: 40
7 Oktober 2006)

ket urip-uripan. Kapolda Metro Jaya Irjen
Muhammad Iriawan ngandharake sabu-
sabu iku dislundupake liwat jalur Su-
matra. Iriawan kandha rong sasi ke-
pungkur pulisi wis entuk bocoran saka
intelijen Taiwan menawa bakal ana
kiriman narkoba sak ton menyang Indo-

nesia. Mula pulisi banjur siyaga ing ke- -

wuh njugarake tindak kadurjanan mau.
Miturut keterangane pelaku, sabu-sabu
mau bakal diiderake ing wilayah Jakarta,
Bogor, Tangerang lan Bekasi. &

Uwuh Antariksa Mrutug
ing Sumatra Kulon

Warga Joorng Lekung Nagari Koto
Tinggi, Kecamatan Gunuang Omeh, Ka-
bupaten Limapuluh Kota, Rebo (19/7),
nemokake pelat wesi kang dinuga ceblok
saka antariksa. Pelat iku ditemokake tu-
mancep ana tengah sawah. Kepala Balai
Pengamatan ‘Antariksa dan Atmosfer
{LAPAN) Kabupaten Agam, Syafrijon,
ngira-ira pelat wesi iku perangan saka
barang wujud kendhi kang ceblok ing
Tanjung Raya, Kabupaten Agam. Sebab,
kejaba wangune sairip, uga tinemu mo-
tor roket ing sanjerone.

Syafrijon nduga barang-barang
antariksa kang mrutug ing wewengkon
Sumatra Kulon kuwi perangan saka ta-
bung bahan bakare roket RRT Long-
mach/Chang-Zeng 3 sing digunakake
kanggo ngluncurake satelit navigasi
Beidou M1 tanggal 13 April 2017. Nalika
miebu atmosfer bumi, tabung bahan

bakar sing ukurane gedhe mau pecah
dadi sawalang-walang banjur mrutug
ceblok menyang bumi. Warga kang
nyekseni cebloke “kendhi” antariksa nyu-
murupi ana barang kemukus cumlorot
saka gegana nunjem bantala nuwuhake
swara jumeglur nggegirisi. ®

Pulung Gantung
Lan Wong Nglalu ing
Gunung Kidul
Bupati Gunung Kidul, Badingah, nge-

" tokake Surat Keputusan No. 121/KPTS/

TIM/2017 kanggo dhasar nyandhet tim-
buling kasus lampus dhiri. Sebab, engga
Juli 2017, wis ana wong 20 kang tiwas
nganyut tuwuh. Durung kepetung sing

" nyoba lampus dhiri nanging kasil diga-

galake dening tangga teparone. Badi-
ngah uga ndhapuk tim saka Kanwil Aga-
ma lan pulisi kanggo nggedhekake atine
warga kang kelangan pengarep-arep,
urip ijen, lara-laranen lan kesrakat.

Kakanwil Kemenag Gunung Kidul Mu-
kotib ngandharake wiwit aweh penyuiu-~
han marang masyarakat, mligine bab
iman lan tagwa. Mukotib ora ngikipi
lamun faktor kemlaratan kang njalari
warga milih dalan sidhatan lampus dhiri.
Tumrap sing percaya marang gugon
tuhon, akehing kasus wong nglalu mau
dianggep ana gandheng cenenge klawan
muncule pulung gantung. Miturut warga,
muncule barang bunder warna abang
mawa buntut kuwi pratandha bakal te-
kane aradan. ®

Warga Kabupaten
Agam, Sumatra
Kulon, nuduhake
kendhi wesi kang
ceblok saka
gegana. :
(Foto-foto repro.)

, blcsku' kangga keamaﬁaﬁ ﬁegam -
lan masyarakat . o

Pemerintah bakal ngdwahi sis-
tem pambayare PNS lan TNI/Polri

Rumuse kuwi, ngowahi = nyla-

rasake = mundhak!

(Kapethik saka PS No: 30
28 Juli 2007)

ujare Petrus, Raja Salman mmangka tamu_
‘kinurmat seneng atine lan rumangsa aman
sasuwene ana Bah

Pemilihan Gubemur Jakarta puteran
kapindho akhir April mengko ndayani ka-
hanan politik -kaya diububi. Kubu Anies
Baswedan lan Basuki Tjahaja Purnama
(Ahok) padha-padha nyedhaki partai tilas
rowange Agus Harimurti Yudhoyono supa-
ya mikuwati swara. Maklum, oleh-olehane
swara antarane Ahok lan Anies kapetung
tipis, yakuwi 42 persen lumawan 39 per-
sen. Ing pilkada periode kapisan awal 15
Pebruari kepungkur, -Agus disengkuyung
Partai Demokrat, PAN, PKS, PKB lan PPP
kubu Romahurmuziy. Sekretaris Jenderal
PDIP, Hasto Kristiyanto, Senen (6/2), mra-
telakake kadidene partai sing nyengkuyung
pasangan Ahok-Djarot Saiful Hidayat, dhe-
weke sregep nganakake komunikasi po-
litik.

Salah siji sing dicedheki yakuwi Ketua
Umum PKB Muhaimin Iskandar. Hasto
ngadani sapatemon klawan Muhaimin ing
omahe rong minggu kepungkur. Miturut
Hasto, PDIP lan PKB nduweni sesambung-
an kang rumaket kawit Gus Dur isih su-
geng. Muhaimin dhewe durung pratela
bakal labuh menyang sapa ing puteran
kapindho mengko. Wondene Ketua Umum
PAN Zulkifli Hasan kandha, warga partai ing
lapangan luwih cocog menyang Anies ka-
timbang Ahok. Gerilya politik uga katindak-
ake dening Ketua Dewan Pembina Gerindra
Prabowo Subianto kanthi nyedhaki Ketua

Umum Demokrat Susilo Bambang Yudho-
yono. Ewadene Demokrat durung mutusake
bakal yengkuyung sapa. B

iti Aisyah Kaacam
‘Pidana Gantung

Nasibe tenaga kerja wanita asal Se-
rang, Banten, Siti Aisyah mbokmenawa
apes. Dheweke ora mudheng yen sejatine
d|gunakake dening jaringan. mata-pita
internasional kanggo nyirnakake Kim Jong-
nam, kakang kuwalone Presidhen Korea
Lor Kim Jong-un. Jong-nam sing dadi satru
mungguhing cangklakan tumrap Jong-un
jalaran sumelang bakal ngendhih pangu-
wasane, wola-wali nedya kasirnakake. Na-
nging lagi ing tangane Siti, ana Bandara
Internasional Kuala Lumpur, Malaysia,
Jong-nam kelakon pecat nyawane. Penga-
dilan Malaysia wiwit nyidhangake prekara
rajapati mau, Rebo (1/2).

Kejaba Siti, kadakwa jroning kasus
mau Doan Thi Huong, wanita asal Viet-
nam sing bebarengan Siti nyikep raine
Jong-nam nganggo kain mawa racun
nggegirisi. Jeksa penuntut Malaysia ndak-
wa Siti nindakake rajapati rinancang kanthi
ancaman ukuman paling abot, yakuwi pi-
dana gantung. Juru wicara Kementerian
Luar Negeri Arrmanatha Nasir mratelaka-
ke Kedutaan Besar RI ing Kuala Lumpur
mbudidaya murih Siti luwar saka pidana
pati. Awit randha anak loro iku yektine ora
dhong yen lagi dipaeka dening jaringan
spionase. Sebab ngertine Siti dheweke
diajak syuting acara guyonan kanthi ethok-
ethok ngusapi raine uwong nganggo kain
teles. ®

Pemerintah bakal nanggung
_Rp_3,4 T, LapindoRp 4,2 T

Kuwi lagi ‘bakal’ sing ‘lagi’ lan
‘wis’ warga Sidoarjo

(Kapethik saka PS No: 11
17 Maret 2007)

Siti Aisyah (kiwa) lan Doan Thi Huong diirid pulisi saperlu dipindhah saka. kantor
pulisi menyang tahanan penuntutan, Jemuah (3/3). Wanita sakarone mau kaancam
ukum pati awit mrajaya Kim Jong-nam kanthi rinancang luwih dhisik. (Foto-foto repro)

korupe dibongkar yen dheweke kepilih dadi

gubernur. Ahok uga sajarwa yen nadyan
keyakinane Katolik, nanging wiwit isih
bocah wis diangkat anak dening kulawarga
- muslim kang taat. Dadi, ujare Ahok, ora
ana critane dheweke ngina keyakinane
kulawarga angkate sing wis ngopeni lan
nyekolahake engga dadi uwong. B

Nom-noman Stres Mbacok
Bocah SD Caeah 7

Sawenehe nom-noman kang dinuga

depresi, Irwan, ngamuk punggung natoni
murid SDN Sabu Barat I, Kabupaten Sabu
Raijua, Nusa Tenggara Timur, Selasa ( 13/
12). Pelaku sing manut idhentitase mujud-
ake warga Depok, Jawa Barat, iku ujug-
ujug mlebu ruwang kelas banjur mbacok
murid-murid mbaka siji nganggo parang.
Sanalika kelas geger. Murid lan guru sing
keweden semburat metu. Wondene bo-

cah pitu sing ketaton mau rubuh kapidhara. -

Kober diplayokake menyang puskesmas,
nanging siji ing antarane kurban mau tu-
mekane pati krana tatune ing gulu pancen
nemen.

Polsek Seba kang entuk lapuran saka
pihak sekolah gage tumandang mikut
Irwan. Ewadene masyarakat kang wari-
~ nguten ora marem. Massa cacah ewon

nglurug Polsek Seba lan nekad njebol taha-
nan. Irwan dipulasara engga tiwas. Kapol-
res Kupang AKBP Adjie Indra ngandharake,
Irwan mati merga dikepruki nganggo watu
~lan kayu. Tiwase Irwan njalari pulisi ka-
ngelan nglarah motife pelaku natoni bocah-
bocah sekolah mau. Kabar ngeres-eresi
iku keprungu nganti Istana Negara, Jakar-
ta. Sekretaris Kabinet Pramono Anung
ngandharake Presidhen Jokowi rumaos

prihatin lan mundhut pulisi ngusut perkara
mau engga tuntas. Sebab Jokowi, manut
Pramono, nduweni kawigaten gedhe ma-
rang donyaning pendhidhikan. B

Kasus Makar, Pulisi Mriksa
Presidhen Serikat Buruh

Pakarti makar kang katindakake Sri
Bintang Pamungkas sakanca abuntut
dawa. Polda Metro Jaya mriksa Presiden
Konfederasi Serikat Pekerja Indonesia
(KSPI) Said Igbal, Rebo (14/12). Said kang
nalika tanggal 2 Desember 2016 kepung-
kur ngerigake buruh cacah atusan unjuk
rasa ing Bali Kota Jakarta dinuga kembet
klawan rancangan makar. Wektu kuwi mba-
rengi unjuk rasa Aksi Bela Islam III kang
ditekani ora kurang saka wong rong yuta.
Kapolda Metro Jaya Irjen M. Iriawan kandha
Sri Bintang Cs nedya mecah massa umat
Islam saperangan banjur kagawa menyang
gedhong DPR. Ing kono Sri Bintang meksa
DPR nggelar sidhang istimewa nglengser-
ake Jokowi-JK.

Said mbantah diarani ndombani Sri
Bintang. Manut dheweke unjuk rasa buruh
mau ora nduweni tujuwan politis. Sebab
tuntutane mung arupa njaluk undhak-un-
dhakan bayar, bab sing lumrah ing dhemo
buruh. Said uga selak yen dhemo buruh
ditunggangi dening klompok tinamtu. Buk-
tine, ucape Said, sawise dhemo para buruh
iku banjur bubar lan ora nggamblok me-
nyang Lapangan Monas, papane unjuk rasa
Aksi Bela Islam III. Kejaba Said, pulisi uga
mriksa Hatta Taliwang, aktivis asal Nusa
Tenggara Barat sing kerep ngobong-ngo-
bongi lumantar media sosial. Bedane, yen
statuse Said isih seksi, Hatta langsung kate-
tepake minangka tersangka lan ditahan. &

WO s

Irwan, nom-noman asal Depok kang dinuga stres, sadurunge tiwas dikroyok
massa ing Sabu Raijua, Nusa Tenggara Timur merga mbacok murid SD cacah 7.

; pengadian bisa d

nad Fauzi dadi tum

Bappenas: RI isih perlu utang
luar negri.

Kanggo nglestarekake tradhisi
vtang...

(Kapethik saka PS No: 52
30 Desember 2006)

gara-gara ngonsumsi narkoba. Saperangan

gedhe kurban isih ‘nom-noman. Kuwi du-

rung kepetung sing Ketagihan banjur nekad
ngrampog utawa njambret supaya kena
kanggo tuku narkoba. Ing sisih.liya, pe-
ngedhar lan bandhar narkoba panen dhuwit
saka bisnis peteng mau. Budi Waseso nga-
koni menawa cacahe pengedhar sing d|clhor
durung sebandhing karo' kurbén.e”

Berkas Kasus Jangkep,
Ahok Enggal Diadili

Jaksa Agung M. Prasetyo, Selasa (6/12)

ngandharake ing sidhang pengadilan kasus
nistha agama dening calon Gubernur DKI
Jakarta Basuki Tjahaja Purnama alias Ahok,
pihake wis ndhapuk tim jeksa penuntut
umum kang akehe 13. Miturut Prasetyo,
jeksa sing dipilih ora sembarangan jalaran
wis ‘duwe jam terbang dhuwur ngadhepi
perkara-perkara gedhe. Ewasemono ora
kabeh jeksa penuntut mau ngurusi sidhange
Ahok. Saperarigan tinanggenah ngrungok-
ake aspirasine masyarakat ngenani lumakune
persidhangan. Yen ana jeksa sing dianggep
ora obyektif, bisa wae komposisine diganti.

Prasetyo nambahake kasuse Ahok se-
jatine ora istimewa. Nanging rehne dadi
kawigatene wong sanegara, akhire dadi
luwar biyasa. Berkas perkara sing diwe-
nehake penyidhik kapulisen, ujare Prasetyo,
wis ditliti lan dinyatakake lengkap (P21).
Sateruse berkas kasebut dipasrahake me-
nyang Pengadilan Negeri Jakarta Utara sing
mengkone bakal nyidhangake Ahok. Bagian
Hubungan Masyarakat Pengadilan Negeri
Jakarta Utara Hasolean Sianturi kandha
pihake -wis: nyamaptakake hakim kanggo
ngadili ‘Ahok. Ahok dadi-tersangka kasus

nistha agama awit nyebut “dibohongin

pakai” surat Al Maidah ayat 51 nalika sesorah

ing Pulo Seribu September kepungkur. Pra-.

telane Ahok mau magepokan karo Pilkada
Jakarta taun ngarep.e

‘Lindhu 6,4 Skala Richter
Nempuh Pidie Jaya
Kepala Pusat Gempa Bumi lan Tsunami

Badan Meteorologi Klimatologi lan Geofisika
(BMKG) Mochammad Riyadi mratelakake

lindhu kekuwatan 6,4 skala Richter kang
nempuh Kabupaten Pidie Jaya, Aceh, Rebo
(17/12) nyebabake sawatara cagak listrik
rubuh lan-dalan-dalan desa rusak. Adhe-
dhasar analisane BMKG nyebutake; punjere
lindhu wanci subuh mau mapan ana 5,25
Lintang Utara lan 96,24 Bujur Timur, pase
ing 106 kilometer sakidul wetane kutha
Banda Aceh. Punjer lindhu paling kuwat

mapan ana Busugan, Meukrobawang,
- Pangwabaroh, Meukopuue, Tanjong, Meu-

korompuet, Panteraja, Angkieng lan
Pohroh.

Riyadi nduga lindhu kedadeyan 15 kilo-
meter ing dhasaring bumi lan klebu cethek.
Lindhu mengkene mau umume disebabake
dening kegiyatan sesar lokal. Ing kutha
Lhokseumawe, warga sing mentas tangi
turu padha semburat pating jlerit metu saka
njero omah. Wong-wong padha pating
bilulung golek papan dhuwur. Salah sijine
warga, Tia, kandha isih trauma karo tsu-

- nami gedhe 2004 kepungkur. Direktur Pe-

nanggulangan Bencana Kementerian Sosial
Adi Karyono nambahake pihake langsung
ngirim tim taruna siaga bencana (tagana)
menyang lokasi lindhu. Tugase tim kejaba
niti priksa wewangunan kang rusak uga
nggoleki kurban kang manut dhata awal
wis tinemu wong cacah puluhan.e

Salah sl_]me mes]ld kang ubuh mery
kang nempuh Kabupaten Pidie Jaya, Aceh, Rebo (7/12).

ndhu kekmvatan 6,4 skala Richter

KORPRI TETEP INDEPENDEN

Ketua Dewan Pengurus Nasional
Korps Pegawai Republik Indonesia
(Korpri) Progo Nurjaman rikala ngu-
kuhake Pengurus DPD Korpri Sulawesi
Barat Selasa (12/12) ngandhakake,
organisasi sing dipimpin asipat inde-
penden lan ora arep mbaluhi golongan
partai politik tinamtu.

Krana asipat /ndependen, para pe-
gawe kang kaimpun ing Korpri diajap
netral jroning pemilu lan pilkada cun-
dhuk karo kang diamanatake ing Un-
dang-Undang ngenani kepegawaian.

(Kapethik saka PS No: 51
23 Desember 2006)

dibantah Gamawan. Yen ing ndhuwur dhu-
wite dikorupsi, ing ngisor proses:rekam
-E-KTP dhewe isih durung rampung merga
pangléksanane isih ruwet. Satemah isih

akeh warga sing engga seprene durung

duwe E-KTP. m

Dhokumen Kasus Tiwase
Munir Kena Dibukak
Majelis hakim pengadilan Komisi Infor-

masi Pusat (KIP), Senen (10/10), ngabul-

ake panjaluke sisihane almarhum aktivis
hak asasi manungsa Munir Said Thalib,

Suciwati, supaya pamarentah mbukak

dhokumen tim pencari fakta (TPF) kang

rampung digarap taun 2005. Nalika kuwi
dhokumen TPF kasus Munir kaaturake ma-
rang Presiden Susilo Bambang Yudhoyono.

Nanging engga 10 taun, pamarentah ora

mbukak asile panylidhikan TPF kasebut.

Mangka, manut Suciwati, masyarakat bu-

tuh ngerti sapa sejatine klompok sing

ndhalangi tiwase Munir nalika priya bles-
teran Arab-Jawa iku lagi nempuh lelaku

Jakarta-Amsterdam. ' ‘

Ketua majelis hakim Evi Trisulo ngan-
dharake adhedhasar putusane sidhang KIP
‘mau pamarentah kudune mituhu lan mbu-
kak dhokumen sing dijaluk Suciwati. Na-
nging tilas Menteri Sekretaris Kabinet Sudi
Silalahi, dhokumen TPF Munir ora disim-
pen ing Sekretariat Kabibet. Sudi ora ngerti
ana ngendi dununge dhokumen winadi iku.
Koordinator Komisi untuk Orang Hilang dan
Korban Tindak Kekerasan (Kontras) Haris
Azhar ora percaya dhokumen penting mau
ilang. Haris sujana ana pihak-pihak sing
sengaja nyigidake dhokumen kasebut su-

_ Saelan, tinggal donya, Senen (10/10) ing

paya wadine ora kawiyak. Nanging upama
dhokumen mau ilang tenan, Haris ndheseg
aparat hukum aweh pidana marang peja-
bat sing sembarana mau. B

Bulog katone cuci | ngan.
i, ben ora kefaﬁgan ba-

Kiper Legendharis
Maulwi Saelan Tinggal Donya
Kiper legendharis Indonesia, Maulwi

g apus~a§us QPN Hsaya;
sahake .
famaﬁe z‘uf fap smg ms f(ap

Jakarta. Tilas ajudane Presiden Sukarno
kelairan 8 Agustus 1926-ing Makassar iku
kober diupakara ing Rumah Sakit Perta- -
mina sawatara dina sadurunge tinggal
donya. Nalika isih aktif ing lapangan, Maulwi
gawe gawoking masyarakat awit tim bal-
balan Indonesia sing dikuwati bisa nahan
imbang Uni Soviet 0-0 ing Olimpiade Mel-
bourne 1956. Mangka nalika semana Uni
Soviet mujudake negara paling gedhe sa- 9% tahapan pilkada bisa d'J“'Et
donya kang tim bal-balane diwedeni de- sanksi pidana -
ning negara-negara liya. Kasile Indonesia - Ukumane pa, ,aer/u d*‘s“” vei
nahan imbang Soviet ing Olimpiade mau “.'d""”""k ’
dianggep kadidene prestasi paling manjila
engga seprene.’

Maulwi Saelan uga kasil nggawa tim
bal-balan Indonesia menyang babak semi-
final Asian Games 1954 lan nyabet medhali
prunggu ing Sea Games 1958. Layone
Maulwi kapetak ing Taman Makam Pahla-
wan Kalibata, Jakarta. Menteri Pemuda lan
Olahraga Imam Nahrawi ngandharake
Maulwi ngabdekake saperangan gedhe
uripe ing donyaning bal-balan. Sawise gan-
tung sepatu, Maulwi kober dadi Ketua
Umum PSSI periodhe 1964-1967. Imam
ngajab pemain-pemain bal Indonesia nu-
lad dhedhikasine Maulwi kanggo negara.
E

aﬁng unt ::fng,, ﬁ,égaz‘a buntung

. Lembaga survsi kang nggang-

| iku kapundhut, Senen (10/10).

(Foto-foto repro tempo.co, vivanews.co.id, historia. com)

Anggota DPR beda panemu bab
20% anggaran pendhidhikan.

Lagi sarujuk nampa dhuwite
rapat!

{Kapethik saka PS No: 43
28 Oktober 2006)

ke tindake Bung Karno
menyang Korea Lor. Maulwi kang uga kiper tim bal-balan tim nasional Indonesia

* marentah ora sembrana ngecakake peng-
iritan mau. Tujuwane amrih APBN tetep
kukuh-engga obahing ekonomi Indonesia
ora kaperbawan.

Sri ngakoni Indonesia butuh dhuwit
akeh kanggo ngobahake sektor ekonomi.
Salah sijine cara yaiku menehi pangapura

" marang wajib pajeg sing mlincur, waton
tanggungane diberesi. =

177 Jemaah Kaji
Kurban Apus-apus
Entuk Mulih

Menteri Luar Negeri Retno Marsudi,
Rebo (31/8), mratelakake calon jemaah
haji 177 sing ditahan Imigrasi Filipina
merga kadenangan nggunakake paspor
palsu, wekasane diidini mulih menyang
Indonesia. Miturut Retno, calon kaji wurung
iku dadi kurban apus-apuse biro travel sing
nggunakake kalodhangan cupete kuota
jemaah saka Indonesia saengga antrine
kesuwen. Biro travel ngiming-iming iku
sanggup -mbudhalake tanpa antri waton
nggunakake kuota Filipina. Sebab jatah
jémaah calon haji kanggo Filipina ora tau
kebak. Tundhone akeh calon jemaah sing
kepencut karo pangiming-iming mau.

- Miturut Retno, jroning perkara iki In-
donesia sregep ngadani pirembugan
dhiplomasi klawan Filipina, klebu menyang
Presiden Rodrigo Duterte. Saka gunggung
177, Filipina lagi ngidini wong 168 mulih.

-Wondene sisane isih ditahan kanggo
kaperluwan administratif. Kapolri Jendral
Tito Karmavian ngandharake pulisi isih golek
sisik melik ngenani biro travel sing nggo-
rohi calon jemaah kaji mau. Tito nduga

biro travel iku digerakake dening sindhikat
gedhe saengga bisa nembus negara liya
kaya dene Filipina. =

Sulistina Sutomeo,
Garwane Bung Tomo,
Katimbalan

Sulistina Sutomo (91 taun), garwane
pahlawan nasional Bung Tomo, katimbalan
ing Rumah Sakit Pusat Angkatan Darat
Gatot Soebroto, Jakarta, Rebo parak esuk,
(31/8). Putrane Bung Tomo, Bambang
Sulistomo, nuturake keng ibu wis sawatara
dina cumondhok ana rumah sakit merga
gerah sepuh. Jumbuh klawan wasiate al-
marhumah kang kepengin disarekake am-
ping-ampingan klawan Bung Tomo ing pe-
makaman umum Ngagel, Surabaya, Rebo
awan kunarnape Sulistina kabudhalake
menyang Kutha Pahlawan sawise kober
dileremake ana daleme, Jalan Muhasyim
Buntu 45, Tarogong, Fatmawatl Cilandak
Barat.

Satekane ing Surabaya, layon banjur
disalatane ing Mesjid Al-Akbar kanthi
imam Gubernur Jawa Timur Soekarwo. Drrangket bebarengan Gatot
Sawise kuwi, pethi mati kang kinemulan Bra""’mustl artis Reza Artamevia
gendera abang-putih mau nuli digawa me- i
nyang papan pametaking layon. Soekarwo
ngandharake Sulistina Soetomo klebu wa-
nita pejuwang, mligine duk jaman revolusi
kamardikan. Bebarengan lan garwane,
Sulistina melu berjuwang mbela negara.
Sawise Indonesia mardika, Sulistina aktif
ana kegiyatan palang merah. Miturut Soe-
karwo, gegayuhane Sulistina kang durung
kawujud yaiku yasa kampung sejarah ing
Trowulan, Mojokerto. =

‘-wfaﬁe ora ngaku yen di jafé!/(f

. 7itaunDPR, t'rah‘spara;isi isih
- ade saka pangarep-arep
S'aluszne mung SH a]a ngarep BTED :

‘ Kasus kajl F’hpma ana cawe—ca— 1
_wene jaringan internasional
' Ah Janng utanune tetepsmg lokal

iyo'sd-‘siap rediasi pecahe

; .;ng je/as kekardfﬁe pos/tf kebi,
nger o

amarentah ora:duwe mvat
medeni rakyat kanthi
ampunan pajeg

Wedlpajeg kuwz mkpe;abaﬁf

Akeh koruptor lolos merga
_ duwe beking kuwat.

Prejengane wae reformis,
nanging atine tetep Orba.

| (Kapethik saka PS No: 37

Sulistina Sutomo 16 September 2006)

nalika palakrama
karo Bung Tomo,

iku smg digunakake biro haji lan umrah
kanggo apus-apus. Kanthi mbayar 6-10
dollar AS, biro haji mau saguh nggolekake
cara amrih budhal liwat Filipina. Nanging
kojur, praktek akal-akalan iku kadenangan
dening imigrasi thlna engga urusane dadl
dawa. m v

Nazaruddin lan Gayus
Entuk Remisi Kamardikan
Narapidana kasus korupsi kelas kakap,
Muhamad Nazaruddin lan Gayus Tambunan,
kang dikunjara ing LP Sukamiskin, Bandung,
entuk remisi (pangurangan mangsa uku-
man) pengetan dina kamardikan ka-71 saka
Kementerian Hukum lan HAM. Kepala LP
~ Sukamiskin, Surung Pasaribu, Kemis (18/
8), kandha kapidana kasus korupsi Wisma
‘Atlet Sea Games iku entuk remisi kamar-
dikan limang sasi merga gelem dadi justice
collaborator (mbiyantu aparat jejeging adil
mbongkar kasus korupsi). Remisi kanggo
Nazaruddin mau kena diarani matumpa-
tumpa jalaran.dhek Idul Fitri kepungkur
uga entuk remisi sesasi punjul 15 dina.
Ing perkara korupsi wisma atlet Nazar
_divonis 7 taun. Tilas bendhahara Partai De-
mokrat iku uga isih nglakoni ukuman 6 taun
ing kasus beselan Rp 40,37 miliar saka PT
Duta Graha Indah lan PT Nindya Karya.
Kejaba Nazaruddin, koruptor kelas wa-
hid Gayus uga oleh pangentheng-entheng

ukuman nem sasi. Gayus divonis 30 taun

jroning kasus korupsi pajeg. Nazaruddin lan
Gayus klebu perangane narapidana korupsi
cacah 248 sing entuk remisi dina kamar-
dikan. Menteri Hukum lan HAM Yasonna
Laoly mratelakake remisi marang narapida-
na korupsi ora sembarangan lan wis dipe-

tung premati. Manut Laoly, yen ora ana -
- pangentheng-entheng ukuman marang

napi, pakunjaran ora amot. Ketua KPK

Agus Rahardjo cuwa klawan kawicaksanane:

menteri. Sebab, tujuwan ngukum abot
koruptor kareben gawe kapok. Nanging
yen tundhone ukumane disuda saben
taun, bisa-bisa pambrasthaning korupsi ing
Indonesia dadi rendhet. ®

Sandera Abu Sayaf
Kasil Mlayu
Menteri Pertahanan Ryamizard Ryacu-

_du, Selasa (23/8), mratelakake sandera

kiompok Abu Sayyaf asal Indonesia, Mu-
hammad Sofyan lan Ismail, bisa lolos merga
nggunakake kalodhangan rikala basis
kekuwatane organisasi kasebut digempur.
denin tentara Filipina. Nalika milisi Abu
Sayyaf lena, ujare Ryamizard, anak buwah
kapal (ABK) Charles 001 kang luwih saka
sesasi disandera mau nekad oncad.
Lelorone ditemokake militer Filipina ing
kutha Luuk, Pulo Jolo, Provinsi Sulu, Filipi-
na. Miturut Ryamizard, lelorone ditemokake
lempoh ing gisike pesisir Jolo sawise nglangi
nyabrang segara.

Sofyan lan Ismail loro saka kru kapal ca-
cah 13 sing disandera Abu Sayyaf. Lelorore
warga Samarinda. Charles 001 ditawan Abu
Sayyaf sawise dibegal ana wilayah Tawi-Tawi,
Filipina. Sandera cacah nenem diluwari luwih
dhisik, wondene pitu sisane tetep ditawan
minangka tanggungan. Menteri Koordinator
Politik, Hukum lan Keamanan, Wiranto kandha
uwale sandera loro mau uga krana lelabuhane
Filipina sing sangsaya ndheseg klompok Abu
Sayyaf. Miturut Wiranto posisine Abu Sayyaf
saya kacepit. B

Sutan ora. (Foto-foto repro tempo.co)

Tilas politikus Partai Demokrat, Sutan Batoegana (kiwa) lan M. 'Naaruddm
ing LP Sukamiskin, Bandung. Lelorone beda nasrb merga Nazar entuk remisi,

PM Mélaysia priatin akeh ne-
gara muslim korup. :
" Contone ... tanggane dhewe.

(Kapethik saka PS No: 36
9 September 2006)

‘kepungkur.

Pulisi nemokake komplotan prodhusen
vaksin palsu cacah papat, salah sijine CV
Azka Medika. Kabareskrim Komjen Ari
Dono Sukmanto ngandharake, ing perkara
kasus vaksin oplosan iki pulisi wis netep-
ake wong 20 minangka tersangka. Loro
ing antarane sawenehe dhokter lan bi-
dhan. Presiden Joko Widodo kang aweh

- kawigaten mirunggan marang perkara iki
dhawuh supaya pasien sing kebacut di-
suntik vaksin palsu supaya ngambali
suntik maneh nganggo vaksin sing asli.
Nadyan paham pangrasane pasien, na-
nging Presiden mundhut masyarakat sing
sekirane tau disuntik nganggo vaksin pal-
su ora perlu ribut-ribut. ®

Kudheta Turki, WNI 60

Kajebak ing Bandhara
Warga Indonesia cacah 60 kober
kajebak ing Bandara Ataturk, kutha Istan-
bul, Turki nalika pecah kudheta militer ing
negara kasebut, Setu (16/7). Menteri Luar
Negeri Retno Marsudi ngandharake pa-
marentah ora-kendhat anggone ngawat-
awati kayuwanane para WNI mau amrih
ora katut kasempyok ontran-ontran kang
nedya njongkeng palungguhane Presiden
Racep Tayyip Erdogan. Retno muiji syukur
dene wekasane ora ana WNI sing nan-
dhang tatu lan bisa mulih menyang Indo-
nesia kanthi ora kekurangan sawiji apa.
Salah sijine WNI kang kajebak ing Ban-
dara Ataturk mau artis cilik- Amel Clara.

Amel ngandharake nalika kuwi lagi

jroning laku mulih menyang Indonesia
sawise plesir ing Amsterdam, Landa. Ke-
beneran pesawat sing ditumpaki kudu
transit luwih dhisik ing Ataturk. Wektu pe-
sawat ndharat, ujare Amel, kahanan ban-
dara singlu. Ora katon aparat keamanan

sing sliweran. Amel lagi dhong yen negara
mau jroning bebaya sawise dikandhani
salah sijine petugas bandara. Pacoban
kudheta sing didhalangi sawatara
perwira militer anti-Erdogan mau wusa-
nane gagal merga dilawan rakyat. Presi-
den Erdogan nangkep tentara ewon sing
disujanani mirong kampuh jingga. ®
" Pelaku Teror Prancis
Dudu Muslim sing Taat
Pelaku teror ing kutha Nice, Mochamed
Lahoauiej Bouhlel, pranyata kober foto
selfie karo truk tronton sing digunakake
kanggo nabrak kumpulane uwong sing
lagi ngrayakake Dina Nasional Prancis,
Kemis (14/6). Adhedhasar panalitene pu-
lisi, foto mau dijupuk rong ndina saduru-
nge Bouhlel nindakake pakarti sing ora
bisa dinalar: nggenjot treke sabanter-ban-
tere kanggo nabrak wong-wong sing lagi
nglumpuk ing lapangan. Satemah wong
84 tiwas lan atusan nandhang tatu.
Bouhlel uga tiwas ing samburine kemudhi
sawise dibrondong mimis dening pulisi.
Teror ing Prancis iku ngagetake do-
nya. Sebab, nadyan sadurunge uga tau
diserang dening klompok teroris ing kutha
Paris, nanging kahanane Prancis aman-
aman wae nalika dadi tuan rumah kaju-
waran bal-balan Piala Eropa. Nadyan
kabukten menawa Bouhlel mujudake
muslim radhikal, ewasemono aparat isih
nitipriksa ana orane sesambungane karo
organisasi teror ing Timur Tengah, mligi-
ne ISIS. Nanging manut paseksene ke-
ponakane Bouhlel, Walid Hamou, nadyan
jejere muslim radhikal, parandene bapak
anak telu umur 31 taun iku ora tau sholat,
ngedohi pasa, arang ngibadah ing mesjid
lan agsring mabuk-mabukan. ®

Rakyat Turki
pendhukunge Pre-
siden Erdogan nye-
gat tank militer
sing digunakake |
. kanggo ngrabasa
punjering kutha
Ankara, Setu (16/7).
Kudheta militer iku
wekasane gagal.

(Foto-foto repro

sindonews.com,
tempo.co)

Gedhong DPR ora aman, ang-
gota dewan kerep kemalingan.

Mulane sing kerep amal.

(Kapethik saka PS No: 31
5 Agustus 2006)

ra kemacetan mau, kandha salah alamat.
Sebab, bab dalan tol mono dikemonah

dening Kementerian Pekerjaan Umum..

Wondene jejibahane Kementerian Perhu-

bungan nyawisake angkutan dharat, faut.

lan gegana.-Jonan nuding Kementerian
Pekerjaan Umum ora ngawekani perkara
kuwi engga tundhone nuwuhake macet.
Nanging Basuki ora nanduki tudingan mau.
Miturut Basuki, bab kemacetan ngedab-

‘edabi kuwi bakal dirembug |ng rapat ka--

binet. |

Jokowi Kirim Layan
Marang Presiden Filipina

Presiden Joko Widodo kanthi sesidhe-
man, kirim nawala kekancingan marang
Presiden Filipina, Rodrigo Duterte. Sekre-
taris Kabinet Pramono Anung, Rebo (13/
7), mratelakake surasaning layang mung
dingerteni dening pejabat tinamtu ing
istana jalaran sipate wadi. Sok ngonowa
Pram ora selak yen isining kintaka mage-
pokan klawan disanderane warga Indo-
nesia cacah 10 dening klompok sparatis
Abu ‘Sayyaf. Kasus penyanderaan sing
kelakon terus-terusan iku njalari. Presiden
Jokowi nanting keseriusane Filipina. Se-
bab, kurban sandera kabeh mujudake
awak kapal sing lagi lelayaran saka Ka-
limantan menyang Filipina saperlu kirim
batubara kanggo kebutuhan energy ing
negara kasebut.

Saka 10 sandera, telu ing antarane
dibegal dening andhanane Abu: Sayyaf ing
wewengkon Malaysia rong minggu ke-
pungkur sadurunge digiring menyang su-

katemben dilantik, kabare wis kirim utusan
kanggo negosiasi klawan. klompok pem-
brontak murih ngluwari sandera. Wakil
Presiden Jusuf Kalla mimbuhi, pamarentah
suthik aweh tebusan rupa dhuwit kaya pan-
jaluke kiompok mau. Sebab yen dituruti,
Indonesia bakal terus diperes. Miturut
Kalla, pamarentah isih mbudidaya ing jalur
diplomasi klawan pamarentah Filipina su-
paya sablyantu ngluwan sandera. B

])agmg Sapi Larang, Pamarentah
Ngimpor Daging Keho

Kanggo nyukupi kebutuhan daging ing
masyarakat, pamarentah bakal ngimpor
daging- kebo -saka India. Kawicaksanan
mau kepeksa ditempuh jalaran rega daging
sapi ing pasaran isih dhuwur saengga ora
keconggah dituku dening masyarakat ngi-
soran. Jroning ngurusi impor daging kebo
iki pamarentah aweh tugas marang Badan
Urusan Logistik (Bulog). Direktur Utama
Bulog Djarot Kumayakti, Senen (11/7) mra-
telakake daging kebo mau bakal dikirim
menyang Indonesia wiwit pungkasane Juli
iki kang cacahe 9.000 ton.

Miturut Djarot, nadyan durung umum
tumrap wong Indonesia, nanging yektine
masyarakat Timur Tengah lan Malaysia wis
kulina ngonsumsi daging kebo India. Menteri
Pertanian Amran Sulaiman nambahake, sa-
durunge diedharake ing pasar-pasar, kese-
hatane daging kebo mau bakal luwih dhisik
dipriksa dening Balai Karantina. Yen dite-
mokake virus apa dene lelara kebo, Indo-
nesia bakal njaluk liru. India uga diajab naliti
kesehatane daging-daging kebo mau sadu-
runge dikapalake menyang Indoriesia. ®

suhe ing Filipina iring kidul. Duterte, sing

dhuwur.

- Pedagang daging sapiing salah sume pasar tradhisional.
mutusake ng:mpor daging kebo saka India awit rega daging sapi ing pasaran isih
(Foto-foto repro sekretanatnegara go.id, kompas.com, liputané.com)

,.we-cawe babagan vaksin
palsu ;
Emen—temen fef‘?bangaﬂ kepaz—u_ .

:

Anggota DPR njaluk digawek-
ake apartemen

"Apartemen gundhule iku!

(Kapethik saka PS No: 30
29 Juli 2006) |

sari sangsaya entuk enggon. Kadidene wong

bebas, dheweke entuk kursi VIP nalika

nonton dhebat calon gubernur DKI Jakarta
ing Jakarta Convention Hall, Jemuah (25/
1). Kepara Sekjen PDIP Hasto Kristiyanto
kandha Antasari nedya nggamblok menyang
partai kang dipandhegani Megawati Soekar-

noputri kuwi. Manut Hasto, Antasari rumang--.

sa cocog klawan visi lan misine PDIP. Pengu-
rus DPP Partai Demokrat Roy Suryo mbantah
Antasari dikurbanake dening Presidhen SBY.
Manut Roy, kasus ukume Antasari murni asil
panglacake pulisi lan ora direkayasa. B

Rizieq Syihab Dadi Tersangka
%?sst{nlahSimbul Negara

Kepolisian Daerah Jawa Barat netepake
pimpinan Front Pembela Islam Rizieq Syihab
minangka tersangka kasus nistha simbul
negara lan pencemaran nama baik, Senen
(30/1). Kabid Humas Polda Jabar Kombes
Yusri Yunus ngandharake, adhedhasar gelar
prakara, Rizieq kaanggep kabukten nerak
Pasal 154 A KUHP ngenani nistha simbul
negara lan Pasal 320 KUHP ngenani pence-
maran nama baik. Prakara sing njiret Rizieq
magepokan klawan lapurane Sukmawati
Scekarnoputri menyang Bareskrim Mabes
Polri sawatara wektu kepungkur. Sukmawati
nglapurake Rizieq kang cramahe kaanggep
nistha Pancasila lan ngucemake asmane
Bung Karno.

Sesorahe Rizieq iku sejatine kalakon taun
2011 ing Lapangan Gazibu, Bandung. Kala
semana Rizieq mbandhingake unine sila
kapisan Pancasila ing Piagam Jakarta karo
versine Bung Kamo. Manut Rizieq, sila kapisan
Pancasila versi Piagam Jakarta kaya dene
manggon ing “sirah.” Wondene versi Bung
Karno mapan ana “bokong”. Nadyan wis

kelakon 5 taun kepungkur, nanging rekaman
cramahe Rizieq mau isih bisa katonton lu-
mantar Youtube. Atas lapurake Sukmawati,
Mabes Polri ngarahake menyang Polda Jabar.
Rizieq dhewe mbantah niyat nyecamah
Bung Karno. Miturut dheweke, materi seso-
rahe iku kapirid saka karya ilmiah arupa tesis
sing tau disusun rikala dheweke nempuh
S-2 ing pawiyatan luhur ing Malaysia. B

Dhiklat Pencinta Alam
Nglglondhol Nyawa,
Mahasiswa 3 Tiwas

Rektor Universitas Islam Indonesia (UII)
Yogyakarta Harsoyo, Kemis (26/1), nyatak-
ake mundur saka palungguhane sawise
kedadeyan mahasiswa cacah telu tinggal
donya ing kegiyatan dhiklat pencinta alam.
Harsoyo mratelakake keputusane mundur
minangka tanggung jawab moral anggone
nyangkul jejibahan mendhegani pawiyatan
luhur kasebut. Dheweke ndhadhagi kalu-
putan mau engga nggondhol nyawa. Maha-
siswa pecinta alam telu iku tinggal donya
samarine melu dhiklat ing Watu Lumbung,
Gunung-Lawu 13-20 Januari. Kurban aran
Saits Asyam, Muhamad Fadli lan Nur Padmi
Listiadi. :

Adhedhasar papriksane pihak rumah sa-
kit, kurban tiwas merga dikasari dening se-
niore. Sebab sakojur awake nandhang tatu-
tatu. Pulisi nemokake alat bukti kanggo miku-
wati asile papriksa dhokter. Salah sijine barang
bukti sing ditemokake arupa cemethi. Mitu-
rut Kapolres Karanganyar, Jawa Tengah, AKBP
Ade Safri Simanjuntak, cemethi iku ginawe
saka tali perusik. Pulisi cepet tumindak kanthi
nangkep senior pecinta alam UII cacah loro
sing kaanggep tanggung jawab marang keda-
deyan dhiklat nggondhol nyawa iku. m

Pulisi masang garis ana lokasi dhiklat mahasiswa pecinta alam Ull ing Watu
Lumbung, Gunung Lawu. Dhiklat sinarian pasiksan iku njalari mahasiwa calon
anggota pecinta alam cacah telu tiwas. (Foto-foto repro)

arang banget dipraktekake ana panguri-
pan pandinan. Kang kerep kedadeyan go-
Jongan kang gunggunge juwih akeh kuma-
wasa lan ora ngayomi golongan cilik. Elit
politik, ujare Gatot, uga mung mentingake
kasugihane awake dhewe engga lirwa
marang panandhange liyan. Pakarti mau
kosok balen karo Bung Kamo sakanca kang
ngedegake negara. Tokoh-tokoh mau be-
ner-bener ngetrapake dhemokrasi Panca-
sila kanthi ngedohake prabedan lan nya-
ketake sikep kang padha. &

Presiden Nglantik Anggota
Unit Kerja Pancasila .
Presiden Joko Widodo, Rebo (7/6),
nglantik tokoh cacah 9 kang bakal nglung-
guihi jabatan Unit Kerja Presiden babagan
Pembinaan Ideologi Pancasila. Menteri Se-
kretaris Negara Pratikno ngandharake Pera-
turan Presiden (Perpres) ngenani diben-
tuke lembaga-kasebut wis ditapakastani
dening Presiden Joko Widodo. Dene tugase
yaiku ngandelake dhoktrin-dhoktrin Panca-
sila kang wiwit disingkur dening generasi
saiki. Ing sawijining kalodhangan Presiden
Jokowi ngendika menawa sangsaya lunture
pemahaman ngenani Pancasila dadi kalo-
dhangane klompok liya mlebu nguwasani
alam pikirane generasi mudha. Mangka
klompok kasebut ora nduweni rasa toleransi.
Mula kanggo nukukale jiwa nasionalis-
me, kejaba ngandeli piwulang-piwulang
Pancasila, uga bakal diaktipake maneh
upacara gendera ing sekolah-sekolah. Ke-
jaba kuwi siswa diwajibake nyanyi Indo-
nesia Raya saben upacara. Wondene to-
koh-tokoh sing dilantik presidhen kanggo
nyangkul jejibahan mau yaiku Megawati
Soekarnoputri, Try Sutrisno, SyafiT Maarif,

Mahfud MD, Ma'ruf Amin, M. Syrajuddin '

Syamsudin, Andreas Anangguru Yewa-
ngoe, Wisnu Bawa Tanaya, Sudhamek lan
Yudi Latief. ®

TNI-Polri Nyegah
Lumehune Klompok Maute
Panglima Komando Daerah Militer VI/
Mulawarman Mayor Jenderal Sonhaji,
Selasa (6/6), ngandharake aparat TNI
samapta ing tapel watesing Indonesia-

Malaysia lan Indonesia-Filipina kanggo-

ngawekani lumebune klompok militant
Maute saka kutha Marawi, Filipina kidul.
Militer Filipina lagi nggempur basis kiompok
radhikal Maute jalaran ngerek gendera
teror kanthi didombani organisasi teroris
ISIS ing Timur Tengah. Gempuran tanpa
mandheg mau njalari anggota Maute ca-
cah atusan tiwas. Kutha Marawi ajur mu-
mur lan rusak nemen. _

Miturut Sonhaji bisa wae milisi Maute
sing kadheseg mau banjur miayu menyang
Indonesia saperiu singidan. Awit yen ca-
dhong pangan wis ora ana, pilihane mung
kari mlayu apa nekad nglawan nganti mati.
Indonesia, manut Sonhaji, bisa dadi
tujuwan playone Maute awit jarak Marawi
menyang wewengkon Indonesia ing Kali-
mantan lor mung 3,5 jam ditempuh ngang-
go kapal cepet. Kang iku dheweke gya
ngetabake prajurit TNI ngreksa tapel wa-
tes negara murih ora disusupi anggota
klompok radhikal kang waton sulaya mau.
Kapolda Kalimantan Timur Irjen Syafa-
ruddin uga ngetabake anggota Brimob
kanggo mikutwati njaga tapel wates, mli-
gine ing Kabupaten Nunukan lan Pulo Se-
batik, amrih ora dileboni klompok Maute
sing keplayu saka Marawi. B

Militer
Filipina
ngangseg
menyang
| basise

| klompok

Kajati Jatim nglarang aparate
nampa dhuwit saka pemkab/
pemkot/pemprov.

Sing dhelik-dhelikan piye pak?

(Kapethik saka PS No: 24
! 16 Juni 2007)

Panjebar Semangat No. 24 - 17 Juni 2017



dharake pulisi netepake nakhoda kapal, M.
Nali, minangka tersangka. Nali dianggep
lirwa, jalaran ngiseni kapale ngluwihi
katemtuwan. Sebab kapal sing sejatine
nduweni kapasitas penumpang 100 iku
dileboni nganti meh 200 uwong. =

Radyapustaka Nedya Narik
Bali Koleksi sing Kadol
Wali Kota Surakarta FX Hadi Rudyat-

mo, Selasa (3/1), bakal mbudidaya mba-

lekake koleksine Museum Radyapustaka
sing tau didol menyang pihak njaba. Salah
siji koleksi sing bakal ditarik bali yaiku
buku-buku kuna sing tau didol menyang
perpustakaan Universitas Indonesia (UI).
Miturut Rudyatmo, kadidene wali kota
dheweke nduweni wewenang kuwi sawi-
se pangemonahe museum dipindhah
saka Komite Museum menyang Pamaren-
tah Kutha Solo. Gumantine pengeloia mu-
seum mau ngribawani kerjane Rudyat-
mo luwih luwes jrone mbeciki kahanane
Radyapustaka- sing kober gonjang-gan-
jing merga kekurangan wragad.

Miturut Rudyamo, Komite Museum
sing didhapuk kawit 10 taun kepungkur
sejatine diwenehi ayahan wigati, yaiku
mrenata kahanane museum sing rikala
semana ora nduweni pengurus. Nanging
isih ana ayahane Komite sing durung be-
res, yaiku njupuk maneh koleksi-koleksine-
museum paling tuwa sa-Indonesia iku
saka tangane pihak katelu. Tilas anggota

Komite Museum Radyapustaka, Sunjoto,

ngandharake dol tinuku koleksi museum

wis kelakon suwe. Nanging adhedhasar
temonan cathetan dol tinuku lan kwitansi,
Sunjoto percaya pakarti iku dudu tumin-
dak peteng. Pihake uga wis marani per-

pustakaan UI saperlu nakyinake koleksi
Radyapustaka sing kadol mrono. Buku-
buku mau, salah sijine asesirah Rengre-
ngan Bausastra mawa tulisan tangan, isih
wutuh, &

- Tentara Dicecamah,
Indonesia Protes Ustrali

Pamarentah Indonesia mbatalake
rancangan gladhen perang bareng kla-
wan militer Australia. Indonesia kecen-
thok dening tinemune dhokumen wadi
sing isine nyecamah militer lan pancasila
ing pangkalan Perth, Australia. Katrangan
sing kapacak ana Stuff.nz, Rebo (4/1)
nyebutake, materi gladhen militer Ustrali
nyenggol-nyenggol prakara prilakune ten-
tara ing taun 1965. Jroning dhokumen
pelatihan iku uga disebut-sebut menawa
Komandan RPKAD nalika kuwi, Sarwo
Edihe Wibowo, kadinene pelaku rajapati
gedhen-gedhenan. Materi mau ya nge-
mot bab prilakune tentara Indonesia sing
mrajaya rowange ing kahanan mendem.

Kejaba nacad militer Indonesia, dho-
kumen uga nyenggol bab invasi menyang
Timor Timur. Kepara pancasila sing dadi
dhasar negarane Indonesia, diplesedake
unine dadi pancagila. Sejatine, tinemune
dhokumen-dhokumen sing nacad Indo-
nesia mau ora sepisan pindho. Nanging
prakarane banjur lerem sawise Austra-
lia njaluk pangapura. Menteri Pertahanan
Australia Marise Payne kandha bakal
nglarah isine dhokumen sing diprotes In-
donesia mau. Payne ngajap prakara kuwi
ora nyuda memitrane Indonesia-Austra-

- lia, mligine ing babagan kerja sama mi-

liter.
=

Museum Radyapustaka, Surakarta. (

Foto-foto repro)

pamarentah durung serius ngayomi kurban
rudhapeksa. Sekawit Presiden Jokowi ner-
bitake Perpu Kebiri awit kadurjanan kang
ngrampas dina tembene kurban, kang
racake bocah-bocah durung umur, kawawas
sangsaya nderbala. Menteri Perberdayaan
Perempuan lan Perlindungan Anak, Yohana
Yembise, kandha cak-cakake ukum biri bakal
diatur ing Perpu, salah sijine liwat suntikan
" zat kimia. Marang pelakune kadurjanan,
pamarentah bakal masang kertu chjp ing
njero awake amrih sapolahe diweruhi. =

Pamarentah Grengseng
Mbrastha Pungli

Pamarentah lagi grengseg mbrastha
praktek pungutan liar (pungli). Presiden
Joko Widodo nalika kunjungan kerja ing Solo,
Setu (15/10), ngendika prakiek pungli
njalari masyarakat nandhang kapitunan. Ing
sisih liya, aparat negara sing wis entuk blanja
murwat, meres kawula sing uripe kesrakat
kanthi cara ngulur-ulur urusan. Urusan lagi
beres sawise petugas mau wis diteplok
dhuwit sogok. Miturut Jokowi, pungli kudu
dibrastha awit njalari masyarakat rekasa.
Miturut panjenengane, nadyan gedhening
pungli mau paribasane mung Rp 10 ewu,
nanging kudu tetep diperkarakake.

Anggota Ombusman Republik Indone-
sia, Alamsyah Saragih, ngandharake praktek
pungli sing paling jamak katindakake yaiku
ing. instansi pamarentahan lan kapulisen.
Alamsyah kandha Ombusman wis ngimpun
lapurane masyarakat kawit sasi Januari-Sep-
tember 2016 mligi perkara pungli. Miturut
Alamsyah, praktek pungli kang kaprah ditin-
dakake aparat yaiku ngangel-angel urusan
yen ora diwenehi dhuwit. Kapolri Jendral
Tito Karnavian mratelakake bakal tumindak
tegas marang anggotane sing kabukten
meres masyarakat. Manut Tito, sawatara

pulisi lalu lintas ing sadhengah dhaerah wis

diukum dhisiplin awit njaluk dhuwit marang

pawongan sing kena operasi lalu lintas.
Tumrap pulisi sing kaluputane gedhe, Tito
ora wigah-wigih mocot saka dhines ka-
pulisen. s

Wali Kota Madiun Tersangka
Korupsi Proyek Pasar

Komisi Pemberantasan Korupsi netep-
ake Wali Kota Madiun, Jawa Wetan, Bam-
bang Irianto minangka tersangka korupsi
pambangunane Pasar Besar Madiun, Senen
(17/10). Wakil Ketua KPK La Ode Muham-
mad Syarif ngandharake pihake wis ngan-
thongi bukti kang cukup kuwat yen Bam-
bang nyalahgunakake kakuwasane kanggo
ngorup dhuwit anggaran pambangunan
pasar Rp 76,523 miliar. Ing lapangan, pe-
tugas KPK nggledhah sawatara panggonan
kang disujanani ana sambung rapete karo
kasus kasebut, antara liya kantor wali kota,
omah pribadine Bambang, omahe anake
Bambang lan perusahaan duweke Bam-
bang, PT Cahaya Terang Satata. Kasus mau
sejatine wis tau dislidhiki dening Kejaksaan
Tinggl Jawa Timur kawit 2009 nanging
lakune nguler kambang.

Bareng KPK sing nangani kasus mau,
lakune kilat pindha sepur ekspres. Lagirong
minggu ngusut, KPK wis bisa netepake
Bambang minangka tersangka. Nanging
Bambang ora rumangsa luput. Kepara
dhuwite Rp 4,7 miliar katut nyemplung ing
proyek mbangun pasar mau. Miturut
Bambang, bot-bote kepengin duwe pasar
modern, dheweke njurung amrih proyek
mau tumuli rampung. Bambang nganggep
proyek pasar iku ora nyimpang. Kabeh pa-
metune dhuwit kacathet kanthi tertib. Sok
ngonowa Bambang bakal ngadhepi perkara
mau kanthi ¢hadhag lan ora arep mlayu. s

Wali Kota Madiun Bambang Irianto (Foto-foto repro katadata.com, kompas.com, madiunpost.com)

Jasa Marga nyedhiyani maneka
fasilitas kanggo ‘pemudik’ sacara
gratis. )

patemon kapindho ya dina Rebo awan ku-
wi. Jroning sapatemon mau Khofifah diter-
ake Menteri Sekretaris Negara Pratikno. Na-
nging apa sing dirembug, apa prakara pilgub
Jatim apa dudu, Johan ora ngerti. Sing ge-
nah, ujare Johan, engga seprene durung
ana pratelan utawa layang resmi saka Kho-
fifah sing nyatakake mundur. Presidhen
Jokowi lan Khofifah uga ora kersa ngendi-
kakake isining sapatemon iku marang war-
tawan. = '

Pakulinane Buya Syafii Maarif
Nyepedha Dialembana
Mantan Ketua Umum Pengurus Pusat
Muhammadiyah, Syafii Maarif, asring nye-
pedhah lan nitih angkutan umum yen tindak
menyang ngendi-endi. Saka daleme ing
Sleman, Yogyakarta, Syafii kerep ngothel
mrana-mrene tanpa dikawal. Rong minggu
kepungkur Syafii, 82 taun, uga disumurupi
nitih sepur KRL (kereta rel listrik) saka Jakarta
ftumuiju Istana Bogor saperiu ngrawuhi acara
Unit Kerja Pancasila. Mangka upama gelem,
kadidene anggota Unit Kerja Pancasila, Syafii
mesthi bakal dipapag pengawal kepresidhe-
nan lan ditumpakake mobil kinyis-kinyis.
Ewadene piyayi sepuh kang akrab disa-
pa Buya iku kanthi sesidheman nitih sepur
dheseg-dhesegan karo penumpang liyane.
Pakulinane Syafii sing prasaja mau kosok
balen karo gaya uripe pejabat utawa pensi-
unan pejabat kang racak mubra-mubru lan
njaluk diladeni. Nalika ditakoni wartawan,
Buya Syafii ngendika yen jan-jane ora ana
sing istimewa saka pakulinane mau. Kawit
mbiyen, ujare, panjenengane asring nyepe-
dha lan nitih angkutan umum awit pancen

wong kampung. Yen saiki akeh kang nggu-
nem pakulinane nyepedha utawa nyepur
mau, Syafii ngira ora akeh pejabat utawa
tilas pejabat sing gelem urip samadya. Akeh-
akehe padha numpuk bandha lan pamer
kasugihan marang kawula cilik. =

Pulisi Miyak Kasus Banyu
Aqua Palsu ing Jakarta
Aparat Polsek Cilandak, Jakarta Selatan

kasil mbongkar kasus malsu banyu ngombe
merek Aqua, Rebo (23/8). Pulisi mikut ter-
sangka cacah telu kanthi inisial S, DP, TT
lan PG ing agen banyu Toko Jono, Lebak-
bulus. Kapolsek Cilandak Kompol Sujanto
mratelakake kasus malsu banyu mineral iku
kawiyak merga lapurane konsumen sing
sujana karo rasane banyu. Bareng ditlesih
pranyata banyu Aqua iku diganti nganggo
banyu tawa saka sumur. Pakarti mau mbe-
bayani konsumen awit banyu kang dikon-
sumsi ora steril saka bibit penyakit.

Miturut Sujanto, modhus operandine
tersangka jroning nindakake kadurjanan
kegolong rapi. Sekawit S sakanca bukak
usaha minangka agen Aqua. Bareng pelang-
gane saya akeh, kanthi sesidheman banyu
asli Aqua disuda mbaka sethithik lan disalini
nganggo banyu biyasa. Kanthi rega Aqua
sagalon Rp 13 ewu, tersangka ngeruk bathi
Rp 9 ewu saben sagalon. Mangka nalika
miwiti bukak usaha, pawitane tersangka Rp
7,5 yuta. Pulisi isih nglarah didol menyang
ngendi ae Aqua-Aqua palsu mau. Manut
pangakuwane tersangka, Aqua palsu mau
mung diiderake ing sakiwa tengene Lebak-
bulus. Nanging pulisi ora percaya ngono wae
marang pangakuwane tersangka. =

Mantan Ketua Umum Muhammadiyah sing uga anggota Unit Kerja Pancasila,
Syafii Maarif, dipotret dening sawenehe warga nalika panjenengane pinuju
nyepedha. Akeh kang trenyuh marang uripe Syafii kang prasaja nadyan
panjenengane kiebu wong penting. (Foto-foto repro)

MESIR KEPRANAN
SISTEM PENDIDEHAN INDONESIA

Menteri Pendidikan Mesir Yousri
Saber Husein El Gamal kepranan karo
sistem desentralisasi pendidikan kang
ditrapake Indonesia. Yousri kang
nganakake sapatemon karo Menteri
Pendidikan ‘Nasional Bambang Su-
dibyo ing gedhong Depdiknas, Selasa
(21/8) mratelakake nedya nyonto
sistem pendidikan mau kanggo dicak-
23ake ing Mesir.

kota.

Isu mau kober tinanggapan Wakil Pre-
sidhen Jusuf Kalla sing sajak kurang sapa-
nemu. Manut Kalla, sejatine akeh menteri
sing kurang netepi target sing dikersakake
presidhen. Nanging ora ateges kudu di-
bongkar pasang, awit ora njamin menteri
anyar bisa langsung netepi target. Sadhar
sesorahe dadi isu panas; Presidhen Jokowi
enggal-enggal nyirep. Nalika ngrawuhi
pengetan Isra’ Miraj ing Purwakarta, Slasa
(25/4), panjenengane ngendika menawa
ora bakal ngganti menteri ing wektu-wek-
tu cedhak iki. Wondene ngenani Ahok,
Jokowi pratela menawa dheweke isih nja-
bat Gubernur Jakarta nganti Oktober. ®

Pindhah Ibu Keota, Jokowi
Palangka Raya, JK Mamuju

Rancangan mindhah ibu kota negara
saka Jakarta menyang luwar Jawa isih dadi
pirembugan. Presidhen Joko Widodo sawa-
tara wektu kepungkur nelakake yen ora
ana alane ibu'kota negara dipindhah me-
nyang Palangka Raya, Kalimantan Tengah,
awit posisine mana ing punjere Indonesia.
Kepara presidhen wis ndhawuhi Kepala Ba-
dan Perencanaan Pembangunan Nasional
Bambang Brodjonegoro supaya nganakake
kajian kang tumemen magepokan karo bab
kuwi. Nanging Wakil Presidhen Jusuf Kalla,
Slasa (25/4), nduweni panemu seje. Yen
lelandhesan posisi tengah-tengah, dudu
Palangka Raya sing pas, nanging Mamuju,
Sulawesi Barat. )

Sok ngonowa, nadyan bisa wae kalek-
sanan, nanging ora gampang ngelih ibu
kota negara menyang liya panggonan.
Awit kejaba wragade gedhe, dhaerah sing
bakal kenggonan uga kudu nyepakake
infrastruktur sing cundhuk klawan ke-

butuhan, mligine kantor-kantor kemente-

-rian, markas tentara lan pulisi. Paling ora,

ujare Kalla, ana pejabat penting cacah 800
ewu sing kudu boyong saka Jakarta me-
nyang panggonan anyar mau. Pengamat
Tata Kota, Nirwono Joga, luwih sreg ibu
kota tetep ing Jakarta awit samubarange
wis cumepak. Yen ndadak dipindhah, bisa-
bisa  dhuwite negara ‘entek kanggo yasa
ibu kota anyar. ®

Rame Isu SARA,
Indonesia Mundur

Kapolri Jendral Tito Karnavian, Slasa
(25/4), ngandharake umyeg bab suku,
agama, ras lan antar-golongan (SARA)
kang rame akhir-akhir iki padha wae karo
mlaku mundur. Sebab, taun 1928 tokoh-
tokoh pemudha Indonesia wis nduweni
kesadharan kang gedhe mbusak prabedan-
prabedan SARA mau lumantar Sumpah
Pemuda. Kesadharan nyawiji kanthi mbu-
wang prabedan-prabedan mau dikuwata-
ke taun 1945 nalika tokoh-tokoh bangsa
nyusun undhang-undhang dhasar. Wakil
umat Islam legawa ing sila I Pancasila ukara
‘dengan menjalankan syariat Islam bagi
pemeluk-pemeluknya’ dibuwang.

Para tokoh kang ngedegake negara
mupakat njupuk sesanti Bhinneka Tunggal
Tka kanggo nyawijekake prabedan-prabedan
kasebut. Ora ana golongan sing luwih onjo,
kabeh padha. Cikal bakal nyawi mau di-
prakarsani kanthi becik dening para tokoh
bangsa nalika kuwi kanthi nyisihake egoisme
lan menang-menangan. Mula yen akhir-akhir
iki isu SARA digedhek-gedhekake maneh,
kadidene bangsa sing modern, Indonesia
mundur jroning pamikiran. Sebab yen padha
cakar-cakaran, tundhone Indonesia keting-

galan dening bangsa liya. @

menyang Palangka Raya. (Foto-foto repro).

Sesawangan kutha ‘szlangka Raya, Kéli}han an Tengah.
ngersakake sawijining dina mengko ibu kota negara dipindhah saka Jakarta

Kualitas calon pemimpin katon
saka relaman kiprahe, dudu saka
janjine.

Yen saka janjine tegese tukang
adol kecap!

(Kapethik saka PS No: 18
5 Mei 2007)

Ewasemono saka pamawase pengamat
politik saka Universitas Andalas, Suma-
tera Utdra, Feri Amsari, mbalike Setya
minangka Ketua DPR ora luwih kaya dha-
gelan parlemen. Sebab Setya wis kabuk-
ten cacad moral. B

Pulisi Mikut ‘Ahli’ Bom
saka Majalengka

Anggota Detasemen Khusus. (Den-
sus) Antiteror Polri nangkep nom-noman
aran Rio.Priatna Wibawa, 23 taun, merga
dinugaklebu anggota jaringan teroris
Bahru Naim, Rebo (23/11). Rio dipikut
saka omahe ing Desa Girimulya, Keca-
matan Banjaran, Kabupaten Majalengka,
Jawa Kulon. Kepala Biro Penerangan
Umum Mabes Polri, Kombes Rikwanto,
ngandharake Rio dianggep mbebayani
awit duwe “laboratorium” kanggo gawe
bom ing omahe. Kanthi kawruh kang
disinau, ujare Rikwanto, Rio nganakake
uji coba dhewe ngramu senyawa kimia
minangka bahan ngrakit bom.

Adhedhasar pangakuwane Rio, bom
sing kekuwatane meh padha karo bom
Bali 2002 kuwi rancangane bakal kanggo
neror Mabes Polri, Markas Komando Bri-
mob, stasiun televisi nasional, papan ngi-
badhah tinamtu lan sawijine kafe. Miturut
Rikwanto, Densus kasil nitik papan du-
nunge Rio sawise nganakake panylidhi-
kan mirunggan. Rikwanto nuturake Rio
entuk pasokan dhuwit saka kanca-kan-
cane sing dadi TKI ing Taiwan, Arab
Saudi lan Malaysia. Densus isih nglacak
wong papat sing disebut-sebut pesen

bom marang Rio. &

Pesawat Ceblok,
Pemain Klub Bal-balan
Tiwas

Presidhen Brasil , Michel Temer, Sela-
sa (29/11), netepake bela sungkawa
telung ndina kanggo ngurmati tiwase
para pemain klub Chapecoense jroning
kacilakan montor mabur ing Medelin, Ko-
lombia. Pesawat kang dicarter Chape-
coense iku sengadi tumuju kutha Medelin
saperlu ngadhepi kiub Atletico Nacional
ing final kajuwaran Copa Sudamericana.
Pesawat ngangkut penumpang 81 kang
dumadi saka pemain bal, official, warta-
wan lan kru. Otoritas penerbangan sipil
Kolombia mratelakake saka penumpang
cacah semono mau mung wong telu
kang slamet. Nanging siji ing antarane
nututi tiwas merga nandhang tatu abot.

Pesawat nempuh rute Brasil-Bolivia-
Kolombia sadurute kacilakan ngeres-
eresi iku kedadeyan. Pilot kober lapuran
marang bandhara ngenggon yen listrik
pesawat ana sing ora beres. Nyedhaki
tlatah pegunungan, pesawat ora bisa di-
kendhaleni engga wekasane ceblok nun-
jem bantala. Kolombia nyebutake kejaba
perkara teknis pesawat, kacilakan uga
disebabake dening kahanan hawa (cua-
ca) sing lagi peteng. Kanggo ngurmati
Chapesoense, Atletico Nacional ngrilak-
ake trophy kajuwaran diwenehake
marang klub kang lagi nandhang dhuh-
kita mau.

[ ]

“Anggota klub baf-balan Chapecoense, Brasil, pose bareng sadurunge
munggah pesawat. Montor mabur carteran iku ceblok ing Medelin, Kolombia,
nyebabake penumpange tiwas. (Foto-foto repro)

KH Hasyim Muzadi: kanggo
kepentingan global 70 persen
- konflik kang ana atas nama
agama.

Konfiik dadi ‘agama’anyar no.

(Kapethik saka PS No: 50
i6 Desember 2006)

sing loro durung disumurupi arane. B

Rancangan Mindhah Ihu Kota,
Bappenas Naliti Dhaerah
Menteri Perencanaan Pembangunan

Nasional/ Badan Perencanaan Pembangu-

nan Nasional Bambang Brodjonegoro,
Selasa (11/4), ngandharake panaliten nge-
nani dhaerah sing dirancang kanggo min-
dhah ibu kota negara rampung taun iki.
Asile panaliten mengko bakal kaparingake
marang Presidhen kanggo mundhut te-
timbangan. Miturut Bambang, ana sawa-
tara dhaerah sing diteliti minangka calon
ibu keta anyar nggenteni Jakarta. Bambang
durung gelem nyebutake wilayah ngendi
wae sing dicalonake minangka ibu kota
negara. Nanging Bambang ora selak yen
salah sijine dhaerah sing ditliti mau kutha
Palangka Raya, Kalimantan Tengah.
Rancangan mindhah ibu kota menyang
Palangka Raya sejatine wis dadi rembugan
kawit jaman Presidhen Sukarno. Ing taun
1950 Bung Karno kepingin Palangka Raya
sing mapan pener satengahe Indonesia
kuwi didadekake ibu kota. Kepara Bung
- Karno nyarirani pribadi mertinjo samaptane
Palangka Raya. Nanging rehne swasana
politik nalika kuwi tansah umyeg, rancangan
mindhah ibu kota mau cabar. Jaman Ordhe
Baru bab mindhah ibu kota uga tau direm-
bug Presidhen Soeharto. Ora menyang
Palangka Raya, nanging menyang Jonggol,
Kabupaten Bogor. Ewadene rancangan iku
uga cabar. Miturut Bambang, yen ibu kota
dipindhah menyang luwar Jawa, sebaran
ekonomi bakal warata. Seprene puteran
ekonomi isih munjer ing pulo Jawa, mligine
Jakarta, saengga kahanan Jawa lan luwar

Jawa dadi njomplang. ®

Nyegah Udreg, Tuntutan
Kasus Ahok Ditundha
Jeksa penuntut umum ngundurake tun-

tutan marang kadakwa kasus nistha aga-
ma, Basuki Tjahaja Purnama alias Ahok
saka sing sekawit Selasa (11/4) menyang
tanggal 20 April. Jeksa penutut Ali Mukar-
tono kandha, pihake durung nyiapake ma-
teri tuntutan kanthi jangkep. Mula dheweke
njaluk idin marang ketua majelis hakim
Dwiarso Budi Santiarto supaya nundha si-
dhang. Dwiarso Budi ora kabotan. Sadu-
runge kuwi, Kapolda Metro Jaya Irjen Iria-
wan kirim layang marang pengadilan nga-
jap supaya nundha sidhang putusan. Pa-
wadane Iriawan, Jakarta mbutuhake ka-
tentreman nyedhaki tumapake pemilihan
gubernur tanggal 19 April. Nanging jeksa
Ali Mukartono ngaku anggone njaluk nun-
dha sidhaing mau ora ana sambunge kla-
wan layange Kapolda.

Samsu Hilal, salah siji pelapure kasus

nistha agama mau kandha panundhaan
sidhang mung akal-akalane kubu Ahok
sing didombani pamarentah. Sebab yen
calon Gubernur DKI Jakarta iku dituntut
ukuman kang suwe, mangka ora suwe ma-
neh tumapake pilkada, oleh-olehan swa-
rane bisa anjlog awit masyarakat wis
nganggep menawa Ahok mesthi lupute.
Miturut Hilal, ukum ing Indonesia wis mati
lan ora kena diarep-arep maneh. Wonde-
ne pengacarane Ahok, Trimoelja D Soer-
jadi kandha bab ditundhane tuntutan mau
pihake ora melu-melu. Sebab arepa wan-
cine tuntutan diundur utawa dimajokake,
Trimoelja siap-siap wae. B

Calon gbernur DKI Jakrta inkumben, Basuki Tjahaja Purnama alias Ahok
.| bawa rasa karo pengacarane ing sidhang kasus nistha agama kang digelar ana
| auditorium Kementerian Pertanian, Jakarta. (Foto-foto repro republika, sindonews).

Mbina cara militer mesthine ora.
ana ing IPDN.

Utawa mesisan dadekna barak
militer wae.

(Kapeth!k saka PS No: 16
21 Aprll 2007)

nganggep kasuse Ahok murni perkara
pidana kang tinemu ing KUHP. Nadyan
dheweke wis njaluk pangapura marang
sasar-susuré pangucap, ewadene ora
ngilangake kasus kasebut. ®

Jokowi Mbantah Ngincer
- Dahlan Iskan

Presidhen Joko Widodo, Senen (31/
10), mbantah cawe-cawe ing kasus
korupsi PT Panca Wira Usaha: (PT PWU)
kang netepake mantan Menteri Badan
Usaha- Milik- Negara Dahlan Iskan mi-
nangka tersangka lan kober ditahan ing
Rumah Tahanan Kelas I Surabaya. Mitu-
rut Jokowi, panjenengane ora ngurusi
perkara ukume sapa wae, kalebu Dahlan,
jalaran bisa rame yen presidhen melu-
melu. Ngendikane presidhen iku kanggo
nanggepi pratelane Dahlan nalika arep
dilebokake mobil tahanan. Miturut Dah-
lan, dheweke lagi diincer dening pangu-
wasa saengga masalah sing dol tinuku
aset PT PWU 16 taun kepungkur diung-

kit-ungkit maneh. PT PWU mujudake wa-

dhah kanggo puluhan perusahaan dhae-
rah duweke Pamarentah Provinsi Jawa
Timur. Nalika semana Dahlan minangka
direkture. '

Wakil Presidhen Jusuf Kalla uga
mbantah ngicer Dahlan. Miturut Kalla,
dheweke tepung Dahlan kawit taun 80-
an, saengga ora ana alasan ngincer
Dahlan. Sauntara kuwi sawise telung
dina mapan ana tahanan, Dahlan wekas-
ane ditokake kanthi status tahanan kota.
Kepala Seksi Penerangan Hukum Kejak-
saan Tinggi Jawa Timur Romy Arizianto

ngandharake, Dahlan didadekake taha-
nan kota sawise kulawargane njamin
menawa bos koran Jawa Pos iku ora
bakal mlayu. Kejaba kuwi, kahanane
Dahlan sing ora sehat uga dadi tetim-
bangane jeksa ngetokake Dahlan saka
tahanan. ®

Mantan Menteri
Kesehatan Ditahan KPK
Komisi Pemberantasan Korupsi nahan
mantan Menteri Kesehatan Siti Fadhilah
Supari, Senen (24/10). Siti ditahan jala-

ran dianggep ngorupsi anggaran proyek

tetukon piranti kesehatan buffer stock
ing kahanan mbebayani taun 2005. Siti
kang katetepake minangka tersangka
kawit April 2014 ditahan ing Rumah
Tahanan Pondok Bambu, Jakarta Timur.
Pelaksana Harian Kepala Biro Hubungan
Masyarakat KPK Yuyuk ‘Andriati ngan-
dharake Siti ditahan merga dinuga entuk
komisi arupa cek pengaji Rp 1,275 miliar
saka proyek tetukon alat-alat kesehatan
mau.

Keterangan menawa Siti entuk “se-
toran” mau kaucapake -dening tilas an-
dhahane Siti, mantan Kepala Pusat Pe-
nanggulangan Krisis Kementerian Kese-
hatan Rustam Syarifuddin Pakaya ing
kasus kang padha. Rustam wis divonis
ukuman 4 taun dening majelis hakim
Pengadilan Tindak Pidana Korupsi Jakar-
ta. Siti dhewe rumangsa ora luput ing
perkara mau jalaran proyek tetukon alat-
alat kesehatan iku wis netepi aturan-
aturan kang ana. Siti nganggep KPK ora

adil jalaran nahan dheweke. &

_ Dahlan Iskan.

KSAD :; prajurit ora oleh nyam-
but gawe samben. ‘

_ Prajurit, perwira, suradhadhu
... padha Pak !

(Kapethik saka PS No: 46
18 NOpember 2006)

: ’ga are fi f' Im porno.

B s

lan bojone Xaveriandy, Memi, ing omah dhi-

nese Irman. Xeverinady menehi dhuwit be-
sel Rp 100 juta marang Irman minangka
tandha nedha nrima awit dibiyantu. ngu-
bungake PT Semesta Berjaya klawan Bulog
gegayutan karo urusan impor gula. ®

Kadurjanan Saemper.
Dimas Kanjeng Kedadeyan ing Depok

Aparat Kapulisen Resor Depok mikut
AH (35 taun), pimpinan Padhepokan Sa-
trio Bayu Aji ing Kampung Serab, Keca-
matan Sukmajaya, Selasa (4/10). Miturut
Kapolres Kota Depok, Komisaris Hary Kur-
niawan, AH kabukten mrajaya muride ca-
cah loro, Shendy Eko (20 taun) lan Sanusi
(20 taun). Hary njlentrehake sejatine AH
ora nggadhuh kawaskithan kaya umume
tokoh spiritual. Praktek paranormal iku
mung kedhok kanggo nutupi laku kadur-
janane. Marang murid-muride, AH umuk
bisa nikelake dhuwit lan njupuk emas ba-
tangan saka tiya panggonan. Krana lambe
tipise AH mau, ora sethithik uwong, mii-
gine hom-noman, sing kepencut.

Nanging kathi sesidheman sabenere
AH melik marang ha-pe lan sepedhah
motore Shendy lan Sanusi. Kanggo nglek-
sanani kaculikane mau, AH banjur ngran-
cang karti sampeka. Jemuah (30/9) AH
ngundang murid sakeloron menyang
padhepokan. Tanpa sangga runggi Shen-
dy lan Sanusi ngrahabi suguhan, klebu
wedang kopi. Ora gantalan suwe lelorone
nggeblag kathi lambe muruh. Hary Kur-
niawan mratelakake, kopi sing disuguh-
ake kurban sengaja diwenehi racun de-
ning pelaku. Sawise kurban tanpa nyawa,
kunarpane nuli diguwang ana saluran
banyu ing Kecamatan Kopo. AH dipikut

pulisi-ing Lampung kanthi barang bukti
hape lan sepedhah motore kurban. =

Pelaku Sabotase
Videotron Ditangkep
. Aparat Polda Metro Jaya nangkep
pelaku sabotase papan iklan digital (vi-
deotron) kang nggiyarake film saru, Sela-

sa (4/10). Kapolda Metro Jaya Irjen-

Mochamad Iriawan ngandharake pelaku
sing dicekel mawa inisial SAR (24 taun).
Pelaku mujudake ahli teknologi informasi

‘Mediatrac, sawijining perusahaan baba-

gan theg kliwere komputer, ing Jalan
Senopati, Jakarta. Miturut Iriawan, SAR
ngaku bisa mbobol teknologine videotron
kasebut sawise motret wsername. lan
passwordkang tinempel ing lokasi. Sawi-
se username lan password kecekel ta-
ngan, SAR banjur nglebokake film saru
menyang aksese videotron saka kantore.
Nadyan jarake videotron adoh saka kan-
tore, nanging bareng film saru mau di-
lebokake pranyata bisa tayang.
Ewadene Iriawan ora percaya ngono
wae karo pangakuwane SAR. Sebab nali-
ka telpun gegeme pelaku ditliti, pulisi ora
nemokake password lan username kaya
sing dikandhakake. Kanggo miyak perkara
kuwi, ujare Iriawan, unit cyber crime Pol-
da Metro Jaya isih nylidhiki cara-carane
SAR mbobol videotron kasebut. Jemuah

Kurban Blmas Kan;eng mg '

f:v'Makasar, dhuwite Rp 292 milyar 1
' dujoh kertas '

;Pranyaz‘a dudu tukang

(30/9), lalu lintas Jalan Wijaya, Kebayo- J

ran Baru, Jakarta Selatan, kober cingak

ngaweruhi ing layare videotron sing kuli- .
nane macak tayangan iklan-iklan prodhuk

iku ana gambare film diwasa tanpa awer-
awer. Film porno iku kober tayang suwene
10 meriit sadurunge kabele dicabut dening
pulisi. &

deotron ing Kebayoran Lama, Jakarta, kang “kebobolan” nayangake
- (Foto-foto repro kompas.com, batamtoday.com, tempo.co)

47 kontainer glepung sapi edan
diselundupake.

Cukup kanggo nggawe edan
wong sak Surabaya!

(Kapethik saka PS No: 42
21 Oktober 2006)

saperlu ngajak rukunan. Durov ora kabo-
tan nutup salurane teroris. ®

- Pulisi Nggagalake
Panylundupan Ekstasi
1,2 Yuta

Yen ana tembung pasemon Indone-
sia mono swarga kanggo pangedhar nar-
koba mbokmenawa ora keluwih-luwih.
Jalaran durung suwe aparat Polda Metro
Jaya kasil mbongkar kadurjanan pa-
nylundupan sabu-sabu bobot sak ton
saka Cina rong minggu kepungkur ing
Banten, giliran Mabes Polri nggagalake
panylundupan pil ekstasi cacah 1,2 yuta
saka Landa. Kapolri Jendral Tito- Karna-
vian, Slasa (1/8), kandha kawiyake pa-
nylundupan “pil setan” iku merga kawas-
padane pulisi dibiyantu aparat Bea Cukai.

Pulisi kepeksa nembak mati salah
sijine pelaku awit mbudidaya nglawan
nalika dipikut. Pelaku sijine, An Liu Kit
Cung alias Acung, ditangkep ing Tange-
rang. Adhedhasar pangakuwane Acung,
bisnis ekstasi iku dikendhaleni dening
Aseng, salah sijine narapidana kasus
narkoba sing wektu iki diukum ing Nusa-
kambangan. Aseng pesen ekstasi iku
marang kenalane ing Landa. Kapolri gu-
mun-dene pawongan ing njero pauku-
man teka isih bisa muter bisnis narkoba
pengaji Rp 600 miliar iku. Mula Kapolri
njaluk andhahane teges marang penge-
dhar narkoba. Kepeksane nembak mati,

Kapolri ora bakal ngalang-alangi. &

Pulisi Nglacak Pelaku
Pangobhongan SD Caeah 7

Kapulisen Kutha Palangka Raya, Ka-
limantan Tengah nglarah kasus kobongan
sekolah dhasar kang kedadeyan tuma-
runtun..Pulisi sujana kasus kobongan iku
minangka sabotase, sebab jroning wektu
seminggu ana SD pitu sing kobong. Ka-
polda Kalteng Brigjen Anang Rivandoko,
Slasa (1/8), mratelakake pulisi kasil
nangkep priya inisial SRY lan FA.alias
0G sing disujanani minangka pelaku pa-
ngobongan. Wondene dhalange kanthi
inisial HG isih diburu. Miturut Anang, SRY
lan FA diopahi HG kanggo ngobong se-
kolah. Gedhene opah antarane Rp 800
ewu — Rp 1 yuta.

Kejaba diwenehi dhuwit kanggo tuku
ienga gas, HG uga nukokake telpun ge-
gem marang pelaku. Nanging apa motife
HG engga kongkonan uwong supaya nge-
cakake bumi angus marang SD ing Pa-
langka Raya, Anang durung ngerti. Se-
bab SRY lan FA uga ngaku ora ngerti
apa tujuwane HG gawe dhak-dhakan
perkara. SRY lan FA uga ngaku mung
ngobong SD telu. Wondene sing papat
lelorone nampik minangka pelakune.
Anang kandha pulisi terus nglarah per-
kara mau jalaran sing dadi kurbane para
siswa kang ora ngerti kenthang kimpule
urusan. @ :

Napi Lapas Cipinang gegeran.

- Sing jelas dudu lomba tawuran
Agustusan.

(Kapethik saka PS No: 32
11 Agustus 2007)

Salah sumr saka pitung sekolahan ing Palangka Raya kang sengaja diobong
dening pawongan nyalawadi. Pulisi isih nglarah kasus kasebut, klebu nggoleki
dhalange sarta ngusut motife. (Foto-foto repro)

ga Rp 13.700 nganti Rp 20.400 sakilo lu-
mantar prodhuke kang diwenehi tenger
Beras Maknyuss lan Beras Cap Ayam Jago.
Ewasemono pulisi durung netepake

- tersangka awit bakal ditlusuri luwih dhisik
sapa sing cumanthaka golek bathi kanthi
nekak gulune masyarakat kuwi. ®

DPRD Yogya Ngajap Sri Sultan
Ngilangi Gelar Bawono
Panitia Khusus (Pansus) Panetepan
Gubernur lan Wakil Gubernur. DPRD Yog-
yakarta, Senen (24/7), durung gumolong
jroning mupakati asmane Sri Sultan
Hamengku Buwono X kang saiki ana loro.
Kejaba gelar kang sawusene iki diagem
wiwit turun tumurun, Ngarsa Dalem uga
mirid gelar anyar, yaiku Sultan Hamengku
Bawono ka-10 lumantar wecaning sabda
raja taun 2015 kepungkur: Anggota Pan-
sus DPRD, Sukarman, ngajap Sri Sul-
tan, kang bakal kakukuhake minangka
Gubernur Yogyakarta periodhe 2017-
2022, nyuwak sabda raja amrih asmane
ora dhobel.
~ Sebab, adhedhasar Undang-Undang
Keistimewaan Yogyakarta Nomer 13
taun 2012, Guhernur Yogyakarta kusu
sesilih asma Hamengku Buwono, dudu
Bawono. Yen Sri Sultan puguh ngagem
gelar kembar, manut Sukarman, ateges
slenca marang unine undang-undang.
Mula murih ora mbingungake warga, Su-
karman ngajap Sri Sultan ngilangi gelar
Bawono. Nanging tumrap Sri Sultan, ge-

Usaha pangolahan iwak asin ing Jonggol, Kabupaten Tegal, kang lesu merga
kasempyok dening larange rega uyah.

lar loro mau ora ana gandheng cenenge
klawan jabatan gubernur. Sebab, praka-
ra jeneng ora diatur ing angger-ang-
gering madeg gubernur. ®

Uyah Larang, Usaha Iwak
Asin ing Tegal Kukut
Larange rega uyah ing wektu sesasi
pungkasan-iki njalari usaha pangolahan
iwak asin ing Kabupaten Tegal melu ke-
paten rejeki. Ketua Paguyuban Pengola-

-han Ikan Asin Cahaya Semesta Tegal,

Gunaryo, Rebo (26/7), nuturake watara

80 usaha pangolahan iwak asin kepeksa’

tutup merga, kejaba regane uyah sun-

dhul langit, uga pasokan iwak asin se--

thithik. Otomatis buruh cacah atusan
katut nganggur. Sabab saben sapabrik
racake duwe karyawan wong 10. Kang
isih ngudi nerusake usahane kari wong
13 nadyan megap-megap.

Miturut Gunaryo, punjering usaha
pangolahan iwak asin ing Kelurahan Te-
galsari kang sasuwene iki rame, mbaka
sethithik sepi. Gudhang-gudhang kang
kulinane kebak iwak ngandhung-an-
dhung kothong mlompong. Pasokan iwak
asin sing ora akeh uga nyebabake rega-
ne sangsaya larang. Upamane jinis iwak
laying sing biyasane Rp 15 ewu sekilo
dadi Rp 30 ewu. Iwak selar kang adha-
kane Rp 8 ewu sakilo mundhak dadi Rp
25 ewu. Gunaryo ngajap pamarentah
enggal ngawekani rega uyah murih re-
gane mudhun maneh kaya sekawit. ®

mobillistik
_ Setrume Isih byarpet

tukang sayur bi-

Praja IPDN cacah 8 dadi ‘ter-
sangka’ ngroyok lan matine tukang.
ojek.

Kriminalisasi penddidikan, ujare
Prof. winarno Surakhmad.

{Kapethik saka PS No: 31
¢ 4 Agustus 2007)

rong ndina sabanjure imigran kasebut bali
maneh kanthi pawadan kentekan bahan
bakar lan cadhong panganan. Zaini banjur
menehi solar 7 ton lan sawatara mi instan.
Dheweke tetep puguh ora ngolehi para
imigran mau midak dharatan. Sawise ku-
wi, imigran-imigran mau banjur dikongkon
nerusake laku. Wakil Presiden Jusuf Kalla
ngandharake, Indonesia emoh kasampi-
ran imigran peteng merga bakal dadi per-
kara ing tembe mburine. Sok ngonowa
Kalla aweh prentah marang Zaini supaya
nandukake rasa kamanungsa marang imi-
gran sing praune kandhas ing Aceh. &

Rega Daging Sapi Dhuwur,
Pamarentah lmpor Daging Jendhel
Rega daging sapi sundhul langit nye-
dhaki Lebaran. Ing kutha-kutha gedhe, re-
gane kuwawa nggayuh Rp 170 ewu sekilo.
Presiden Joko Widodo wis kupiya ngudhun-
-ake rega daging mau dadi Rp 80 ewu
- sekilo, nanging tanpa asil. Kabutuhane
masyarakat sing luwih akeh dibandhingake
pasadhiyan sapi njalari kakereke rega
angel diudhunake maneh. Menteri Perda-
gangan Thomas Lembong, Setu (18/6),
kandha kanggo ngudhunake rega daging
ora ana dalan liya kejaba ngimpor daging
sapi jendhel (beku) saka Ustrali. Daging
jendhel dipilih merga luwih awet yen di-
simpen.

Yen impor sapi urip, ujare Thomas, ke-
suwen. Merga kejaba ndadak ditumpakake
baita nganti sawatara dina suwene. Sali-
yane kuwi uga butuh wektu kanggo mbe-
leh. Yen daging jendhel luwih cepet tekane
merga ditumpakake montor mabur. Lem-
bong nambahi, pamarentah kethetheran
ing perkara pasadhiyan daging sapi awit

luput jroning ngira-ira. Sebab taun 2015
pamarentah nyuda impor sapi bakalan
saka sing maune 160 ewu dadi mung 50
ewu. Pamarentah wis mbudidaya nambah
impor sapi bakalan 850 ewu maneh, na-

- nging sing kasil mung 180 ewu. &

Satgas Tinombala Nangkep
Rowange Santoso

Janjine pulisi bakal nangkep pimpinan
Majelis Mujahidin Indonesia Timur, Santo-
so alias Abu Wardah, sadurunge Ramadan
pranyata mlesed. Nadyan wis ngerigake
ewon pulisi lan tentara ngepung Gunung
Biru, Poso, Sulawesi Tengah, kang dadi
susuhe Santoso sarowang, ewadene tla-
cake benggol teroris kuwi durung ketemu.
Kemis (16/6), aparat Satuan Tugas Tinom-
bala mung kasil ngrangket salah siji rowa-
nge Santoso sing aran Samil. Kepala Hu-
mas Satgas Tinombala Polda Sulawesi Te-
ngah, Kombes Hari Suprapto ngandharake
Samil ditangkep ing Dhukuh Tamajenka,
Desa Masani, Kecamatan Poso Pesisir.

Sekawit pulisi entuk lapuran saka juru
pangisep menawa Samil lagi merdhayoh
ana omahe sawenehe warga Tamajenka.
Satgas Tinombala nuli mepak wadya tu-
muju Tamajenka lan ngupeng omah sing
dienggo sapatemon mau. Wekasane Sa-
mil kasil diringkus tanpa suwala. Miturut
Hari, nadyan jejere mung rowange Santo-
so, ewadene Samil klebu sing diburu aparat
jalaran klebu mbebayani. Sasuwene 2016,
ujare Hari, Satgas Tinombala kasil nangkep
rowange Santoso cacah sanga urip-urip-
an. Wondene rowange Santoso 14 tiwas
merga mbudidaya nglawan nalika arep
dirangket. m

gab

g []
buron kang paling digoleki, Santoso, ing Gunung Biru, Poso, Sulawesi Tengah.

g be gl

ora pengm ana

“Aku dudu koruptor” ujare
Gubernur Kaltim kang lagi ditahan.

Yen kebukten pive Pak Gub?

(Kapethik saka PS No: 27
8 Juli 2006)

nggon ukum lan ora kena digeret me-

nyang wilayah politik. DPR ngotot njaluk.
KPK mbukak asile papriksane Miryam-
kanthi pawadan Miryam diancam penyi-
dhikisupaya ngakoni dum-dum dhuwit "k
korupsi e-KTP marang sawatara anggota.

DPR. ‘Akeh sing yakin anane DPR ngotot
merga sumelang wewadine ngrekayasa

anggaran proyek e-KTP kebukak. -Ketua::
KPK Agus Rahardjo kandha KPK orabakal -

ngudaneni panjaluke DPR. Agus mrayo-
gakake DPR nunggu sidhange Miryam sing

ora suwe maneh digelar. Ya ing sidhang -

mau kabeh masalah bakal dlbeber kanthl
tinarbuka: &

; Kapolda ‘Vgagap
Habib Rizieq Mulih
Menyang Indonesia

Kapolda Metro Jaya Inspektur Jenderal
M. Iriawan, Senen (19/6), ngajap pang-
arsane organisasi Front Pembela Islam

-(FPI), M. Rizieg Shihab tumuli bali me-

nyang Indonesia lan ngadhepi kasus ukum
sing ditindakake. Habib Rizieq kesandhung
kasus chattmg saru klawan Firza Husein.

Nanging nalika katetepake minangka ter-
sangka, Rizieq mabur menyang Arab Sau-

di. Seprene habib Rizieg isih manggon

ana Mekah, Arab Saudi kanthi'pawadan

mbacutake nggarap disertasine. Habib
Rizieq pancen dikabarake kuliah S-2 ing
sawijining pawiyatan luhur ing Malay5|a
lan meh rampung. Iriawan mbantah pulisi
golek-golek kasus kanggo ngukum Rizieq.

Miturut Triawan, kasuse Habib Rizieq

ana tenan dudu kriminalisasi ulama. Se- -

‘bab pulisi wis njaluk katrangan seksi ca-
cah 50 lan seksi ahli cacah 26. Kosok ba-
len karo pangajabe Kapolda, Habib Rizieq
malah entuk kalonggaran wektu dedu-
nung ing Mekah jalaran Pamarentah Sau~
di ndawakake wektune kun]ungan nganti

setaun. Sekawit visa kunjungane Rizieq
wis entek Senen (12/6). Pengacarane Ri-
zieq, Sugito, ngandharake sasuwene ing
Mekah Habib Rizieq diparani sawatara to-
“h Indonesia, antara liya Amien Rais lan
para politikus Partai Keadilan’ Se}ahtera
‘Ngenani kapan bali menyang Indonesia,
Sugito kandha ‘bab kuwi gumantung Ha—
brb Rmeq l . :

_ Syarlkat Islam
Mengetl Pidhatone
Tjokoraminoto
Orgamsas Syarikat Islam mengeti 101
taun pidhatone Haji Oemar Said (HOS)
Tjokoraminoto ing kantor Syarikat Islam,
Jalan Diponegoro 43, Jakarta, Jemuah
(16/6). Ketua Umum Syarikat Islam

~ Hamdan Zoelva mratelakake, pengetan

mau mligi marang sesorahe Tjokroami-
noto ing Kongres Syarikat Islam sepisa-
nan, 16-18 Juni 1916 ing Bandung. Jroning
sesorahe kang kondhang kanthi sebutan
Zelfbestuur mau, Tjokroamono nguman-
dhangake wigatine sistem ekonomi kang
mardika, uwal saka panindhese panjajah
koloninal.

Miturut Hamdan, pidhato ngenani zelf-

bestuur mau mujudake pidhato sepisa-
nan dening pribumi kang nuntut kamar-
dikan kanthi terang-terangan. Organisasi
sing luwih tuwa; Boedi Oetomo, pancen
uga duwe krenteg kepengin mardika. Na-
nging ora wani terang-terangan lan mung

--sinamun ing samudana. Pidhatone Tjo-

kroaminoto kang-makantar-kantar mau,
ujare Hamdan, mujudake landhesan rasa
nasionalisme marang bumi wutah getih.
Kanthi mengeti pidhatone Tjokroaminoto,
Hamdan ngajap Indonesia nduweni rasa

~ nasionalisme ing babagan ekonomi kaya
dene gegayuhane Tjokroaminoto luwih
saka saabad kepungkur. B

Tjokroaminoto Jan

KPK klarifikasi Akbar Tandjung
lan Saifullah Yusuf bab mlayune
dhuwit DKP.

Klarifikasi tegese kelar ...

(Kapethik saka PS No: 27
7 Juli 2007)

dirungu Yayak, Abu lunga menyang Suriah
nggawa bojolan anake cacah enem. Yayak
ora selak yen lungane Abu kanthi tujuwan
bakal jihad ing Timur Tengah. Nanging dhe-
weke ora yakin Abging %mblok%SIS awit
sangertine adhine mau‘ora sarujuk karo
ISIS. e

‘Mahagurw’ 7 ing Padepokan
~ Dimas Kanjeng Dipikut
Aparat Polda Jawa Timur, Senen. (7/
11), nangkep wong pitu sing ‘didandani’
dening Taat Pribadi kadidene mahaguru
ana Padhepokan Dimas Kanjeng ing
Probolinggo. Wong. pitu sing kawruhe
ngenani ngelmu agama isih cethek kuwi
ditugasi dening Taat Pribadi kanggo ngya-
kinake wong cacah atusan kang nyantrik
ing padhepokan kasebut supaya percaya
yen Taat Pribadi pancen wong kinacek sarta
kasinungan karomah bisa nikel tekukake
dhuwit. Amrih wong-wong mau ngandel,
Taat Pribadi ‘ngundang mahaguru mau
kanthi sebutan ‘abah’. Mangka sejatine
wong pitu iku dudu ulama utawa kyai na-

nging golonganing kuli lan wong nganggur.”

- Wong pitu mau yakuwi Sumarno alias
Abah Holil, Murjang alias Abah Nogososro,
Abdul Karim alias Abah Sulaiman Agung,
Ratim alias Abah Abdul Rohman, Sadeli alias
Abah Entong, Biea Sutarno alias Abah
Sukarno lan Karmawi alias Abah Awi. Kabid
Humas Polda Jatim Kombes Argo Yuwono
mratelakake para abah gadhungan iku
diimpun- dening warga keturunan India
kang aran Vijei. Tugase rena-rena, ana sing
kajibah mandhegani istighosah lan ana uga

sing cramah. Vijei dhewe diringkus pulisi
merga kasus apus-apus Rp 2 miliar kanthi
kurban wong-wong sing nyantrik marang
Taat Pribadi. e

Donald Trump Menangake
Pemilu Amerika

Pengusaha sugik Donald Trump mi:—
nangake pemilihan Presidhen Amerika
Serikat, Rebo (9/11). Kandhidhat calon
presidhen saka Partai Republik iku nganti
titi pawarta iki katulis kasil ngrebut swara
perwakilan (electoral votes) 274. Cacahe
swara kang disabet Trump ngluwihi bates
minimal 270 swara. Wondene saingane
Trump, Hillary Clinton, entuk swara perwa-
kilan 218. Nadyan pemilu Amerika isih
durung rampung sawutuhe, nanging si-
sihane mantan Presiden Amerika Bill Clinton
saka Partai Demokrat kuwi mokal bisa
nututi Trump.

Pangayubagya marang Trump kang
sedhela maneh nggenteni kursine Barrack
Obama mbanyu mili. Sawatara pimpinan
donya, ing atarane saka Rusia, Mesir lan
Filipina wis ngirimake ucapan selamat.
Presiden Rusia Vladimir Putin ajak-ajak
Trump mikuwati sesambungane negara
adidaya mau kanggo ngadhepi tantangan
global.

Wondene Presidhen Filipina Rodrigo
Duterte bakal ngraketake maneh sesam-
bungane klawan Amerika sawise kober
renggang. Duterte ora cocog karo Obama
awit dianggep nyampuri urusane Filipina,
ing antarane bab kawicaksanane Duterte

~ nembak mati bandhar narkoba. e

Preslden Amerika kapilih, Donald Trump, aweh pidhato kamenangan lng
Marzhattan, New York, sawise oleh-olehan swarane mokal bisa dioyak de—
nmg samgane, Hillary Cllnton. (Foto-foto repro)

tad
b
[¥5]

Presiden Amerika Disanthet

Paranormal kondhang, Ki Gen-
deng Pamungkas mratelakake nedya
nyanthet George Walker Bush nalika
Presiden Amerika mau ngadhani

Ssdpatemon karo Presiden SBY ing
~ Istana Bogor tgl 20 Nopember.

Manut Ki Gendeng, ilmu kang di-

‘cakake kanggo nyanthet Bush arupa

ilmu Voodo.

(Kapethik saka PS No: 47
25 Nopember 2006)

Paniebar Semangat No. 47 - 19 November 2016




rake ihtiyar ndhamekake konflik Kraton Sura-
karta sasurud dalem Paku Buwana XII wis
bola-bali katindakake. Kepara ‘Presidhen
Yudhoyono tau ndhapuk tim mligi ngram-
pungake benceng panemu rebut deg mau
nanging ora sawutuhe kasil. Presiden Jokowi
mbacutake kupiya mau jalaran kadidene

‘wong Solo panjenengane uga kepengin pa-

ra penggedhe kraton rukun. & :

Ing Garut, Ibu Digugat
Anake Rp 1,8 Miliar

Yen unen-uneng ‘swarga ing sangisore
dlamakan sikile biyung’ diugemi tenan, mbok-
menawa ora ana critane sawenehe anak te-
ga nggugat nganti miliaran repis marang ibu-
ne kang toh nyawa ngandhut, nglairake
engga nggulawentah. Nanging prakara iku
kelakon tenan, trepe ing kutha Garut, Jawa
Kulon. Sawenehe lansia aran Siti Rhokayah
(83 taun) digugat Rp 8,1 miliar dening anake
dhewe, Yuni Suryani, dalah anak mantu Han-
doyo Adianto (bojone Yuni) ing Pengadilan
Negeri Garut, Senen (27/3). Ketua Bidang
Advokasi Pusat Pelayanan Terpadu Pember-
dayaan Perempuan dan Anak (P2TP2A) Ga-
rut, Nitta Kusnia Wijaya, ngandharake kasus
perdhata iku gegayutan klawan utang-piu-
tang.

Manut Nitta, Yuni dalah Handoyo darbe
karep mbakoni lemahe Rhokayah. Prakara
kasebut, ujare Nitta, kudune dirampungake
saraga musyawarah kulawarga saengga ora
ngambra-ambra tekan pengadilan. Nanging
Handoyo duwe alasan maton. Manut dhe-
weke sekawit Rhokayah lan Asep (kakange

Yuni) tembayatan adeg pabrik dodol 16 taun .

kepungkur. Nanging usaha mau macet engga
utange numpuk. Kanggo nglunasi utange
Rhokayah, nyilih dhuwit marang Yuni Rp 40

yuta. Sawise prekarane rampung, Asep dar-
be karep ngedum warisan lemahe Rhukayah.
Bab kuwi ora disarujuki Yuni' jalaran ibune
isih sehat. Prakarane dadi dawa jalaran Yuni
lan Asep ngungkit-ungkit babagan utang
sarta nguthik-uthik lemah warisan. &

Pelawak Srimulat Eko DJ
Katimbalan

Pelawak Srimulat Eko DJ tinggal donya
ing omahe, Taman Malaka Selatan, Pondok
Kelapa, Jakarta Timur, Senen bengi (27/3).
Pelawak asal Jombang, Jawa Timur kuwi ka-
timbalan ing.umur 65 taun merga wis sa-
watara suwe nandhang lara gagal ginjel.
Pelawak Srimulat liyane; Tarzan, mratelakake
Eko wis asring mlebu-metu rumah sakit sa-
perlu cudi dharah. Sasuwene Eko nandhang
roga, miturut Tarzan, mitra-mitrane pelawak
Srimulat genti-genten ngendhangi. Apama-
nehnalika isih sehat Eko nduweni kawigaten
gedhe marang kanca-kancane sing kesusa-
han. Uger ana kanca lara, Eko ajeg ngeleng-

- ake wektu kanggo nyambangi.

Pelawak kondhang Thukul Arwana ngan-
dharake Eko mujudake pelawak sing panger-
ten, ora mung ing pasrawungan sedina-dina,
nanging uga kalane ana ndhuwur panggung.
Miturut Thukul, Eko, sing uga senior ing
Srimulat, ora egois. Dheweke bisa nguncali
umpan kanggo rowange yen pinuju pentas
amrih swasana dadi regeng. Pimpinan Sri-
mulat Surabaya Yayuk Sri Rahayu kandha
melu kelangan nadyan Eko ora tau main ing

_panggung Srimulat Surabaya sing gedhonge

mapan ana Taman Hiburan Rakyat (THR).
Yayuk sing uga anake Teguh lan Srimulat (pa-
wongan sing ngedegake grup lawak Srimulat)
pratela kapundhute Eko D] saya nyuda pa-
more grup lawak legendharis kasebut. B

" Pelawak Srimulat Eko D
lelara gagal ginjal. (Foto-foto repro).

alika isih sehat (t’e,ngen)k'lan’ sawise nandhéng

Bulog digandheng-gandheng-
- ake klawan upeti politik

" Sing jelas parpol akeh sing
main '

(Kapethik saka PS No: 14
7 April 2007)

daus, dheweke saderma mraktekake
ngelmu kuliyah adhedhasar jurusan sing
dijupuk. Sadurunge ngetokake prodhuk,
Pertiwi ngaku konsultasi luwih dhisik klawan
dhosene. Pertiwi dhewe kandha ora ngira
camilane mau gawe heboh. Mangka dhe-
weke mung kepengin kreatif. Pertiwi nga-
koni durung ngurus maneka persyaratan.
dodolan awit prosedhure rumit. Penny Ku-
sumawati njurung menawa ana bocah
enom sing kreatif. Nanging kreativitas mau
kudune linambaran rasa tanggung jawab,
mligine marang konsumen kang ngonsumsi
camilan kasebut. &

Gagasan ‘Full Day School’

Nuwuhake Pro lan Kontra
Menteri Kebudayaan, Pendidikan Dasar
lan Menengah Muhadjir Efendy, Selasa (9/
8), ora kabotan murungake gagasan fu//
day school (sedina wutuh ing sekolahan)
yen masyarakat nulak. Gagasan fu// day
school kaandharake Muhadjir rong ndina
sadurunge, nanging ditanggapi werna-
werna dening masyarakat. Saperangan
gedhe nulak idhe kasebut awit nyengguh
murid bisa stress yen sedina mbethethet
ana sekolahan tanpa srawung karo ling-
kungan njaba. Miturut Muhadjir, gagasan
iku muncul kanggo ngayomi murid, mligine
SD lan SMP, sing wong tuwane ora ana
ngomah. Kejaba kuwi, gagasan iku uga
jumbuh klawan jargon revolusi mental kang
didengung-dengungake Presiden Jokowi.
Wose, murid ora mung dijejeli dening teori-
teori nanging uga diasah budi pekertine.
Pangetrape full day schooi, ujare Mu-
hadjir, uga kelakon ing Finlandia. Ing negara
wilayah Eropa sisih elor iku konsep kasebut
sukses. Ewadene akeh sing duwe panemu
menawa Indonesia ora bisa dipadhakake
karo Finlandia sing negarane cilik lan war-
gane sithik. Wakil Gubernur Jawa Barat
Dedy Mizwar ngandharake ing Indonesia,

utamane padesan, cak-cakan fu// day
schoolangel kelakone awit, kejaba tenaga
guru winates, murid uga ngrewangi wong
tuwane nyambut gawe sawise mulih se-
kolah. Wakil Presiden Jusuf Kalla kandha
gagasane Menteri Muhadjir becik, nanging
perlu dicoba luwih dhisik. Kalla mrayogak-
ake ana proyek percontohan, utamane
tumrap sekolah sing dirasa wis siyap. &

Warga Surabaya Nggandholi
Risma Menyang Jakarta
Wanita cacah puluhan kang kagabung
marang Aliansi Perempuan Jawa Timur
nggelar unjuk rasa ing sangarepe kantor
DPRD Surabaya, Selasa (9/8).. Pengunjuk-
rasa kang saperangan gedhe ibu-ibu rumah
tangga mau njaluk Wali Kota Surabaya Tri
Rismaharini ora macung minangka calon
gubernur DKI Jakarta. Kabar bakal majune
Risma menyang ibu kota nandhingi guber-
nur incumbent Basuki Tjahaja Purnama alias
Ahok pancen santer keprungu. Sebab eng-
ga seprene durung ana tokoh sing popula-
ritase ngungkuli Ahok. Risma kaanggep pa-
ling babag katandhingake Ahok jalaran
adhedhasar survey kang dianakake sawa-
tara lembaga, popularitase wali kota wanita
iku mung ana sangisore Ahok sethithik.
Ketua Aliansi Perempuan Jawa Timur
Uciek Lutfianah kandha ora lila'yen Risma
digawa menyang Jakarta. Pawadane, ayah-
ane Risma ing Surabaya durung rampung.
Mangka adhedhasar pilkada taun kepung-
kur, 80 persen warga Surabaya nibakake
pilihane marang Risma. Uciek ngeman Risma
sing mung disurung-surung dening partai
politik kang ngelak kuwasa. Mangka sejati-
ne Risma dhewe ora karep macung guber-
nur. Engga seprene Risma durung nemtok-
ake kesaguhane digawa menyang Jakarta.
Ing sadhengah kalodhangan Risma pratela
emoh ngiyanati warga Surabaya kang wis
milih dheweke minangka wali kota. ®

Masyarakat
Surabaya, Ming-
gu (7/8) rame-
ramen tandha

ndhuwure kain
putih minangka
sikep ora saru-
juk lamun Wali
Kota Tri Risma-
harini dicalon-
ake partai politik
minangka Gu-
bernur DKI Ja-
karta.

(Foto-foto repro beritasatu.com, tempo.co, detik.com)

tangan ana sa- |-

Kanggo ngawekani masalah
perumahan, pemerintah mung
butuh separo saka gunggunge
subsidi BBM.

Alasan kanggo ngundhakake

 rega BBM maneh yake.

{Kapethik saka PS No: 34
26 Agustus 20086)

yuta ditransfer lan sisane bakal diweneh-
ake langsung marang Asep. Nanging di-

tunggu suwe Asep ora menehi sisane -
dhuwit utang, saengga utange Asep dilu-

nasi dening anggota kulawarga Iiyane.

Las-lasan taun sawise kuwi Handoyo
nagih utange marang Asep Rp 40 yuta
jalaran kabeh dhuwite wis diwenehake -

Asep. Asep selak merga ora rumangsa
diutangi Handoyo. Handoyo. wekasane
nggugat Asep menyang pengadilan. Ke-
jaba Asep, dheweke uga nggugat Siti
Rhokayah Rp 1,8 miliar merga tau kan-
dha saguh nyaurake utange Asep ma-
rang Handoyo. &

Pankunjaran Jambi Kebanjiran
Narapldana76M]ayn

Trajange banijir bandhang kang nem-
puh kutha Jambi, Selasa bengi (13/6),
kuwawa ngrubuhake tembok pagere
Lembaga Pemasyarakatan Kelas II A
Jambi. Rubuhe pager dadi kalodhangan
tumrap narapidana kanggo mliayu.
Adhedhasar katrangane petugas penja-
ra, ana narapidana 76 kang miayu. Petu-
gas LP sing cacahe mung winates ora
bisa tumindak apa-apa kanggo nyegah
mlayune sawatara tahanan, sebab keja-
ba kahanane lagi kisruh, petugas uga
sibuk ngungsekake tawanan wanita sing
sel-e keblebeg banjir menyang Balai
Karantina Imigrasi Jambi. Kahanan pen-
jara dhewe sejatine kakehan uwong.
Saka kapasitas penjara sing kudune
mung 300 nanging ditetel-tetel dnsenl
wong 1.000.

-Kapolda Jambi Brigjen Priyo Widyanto
mratelakake narapidana 17 sing mlayu
- kasil dicekel maneh bengi iku uga merga
dibujung aparat pulisi lan tentara. Won-
dene sisane isih dilari pandhelikane.
Priyo njaluk narapidana sing miayu mau

luwih becik pasrah bongkokan katimbang
dicekel kanthi peksan. Gubenur Jambi
Zumi Zola ngandharake, sawise nitiprik-
sa kahanan sakiwa tengene pakunjaran
dheweke nduweni dudutan lamun pe-
nyebab banjir mau salah sijine merga

~drainase mampet. Zumi teru prentah

marang Wali Kota Jambi Syarif Pasya
supaya ndandani saluran banyu kang
mbundheti mau.

Diserang Ama Walang,
Sawah ing Sumba
Wurung Panen

Kepala Dinas Pertanian lan Kehuta-
nan Nusa Tenggara Timur Yohanis Tay
Ruba, Selasa (13/6), mratelakake puluh-
an ewu walang kembara ngrabasa pesa-
wahan ing Kabupaten Sumba Timur eng-
ga njalari pari-parine wurung panen
alias puso. Serbuan ama walang iku wis
kelakon seminggu. Kaya dene lakune
mega ngrempel, atusan ewu walang iku
tumiyup saka gegana banjur bancakan
ing sawah. Walang-walang iku uga
“ngemuli” kutha Waingapu sarta ngru-
bung Bandara Udara Umbu Mehang
Kunda. . :

Miturut Yohanis para petani ing Sum-

“ha Timur padha sambat jalaran sawahe

rusak. Walang-walang iku neba me-
nyang sawah kanthi pepanthan. Sapan-
tha nyerang sawah kene, sapantha liya-
ne ngrahabi sawah kana. Saben sapa-
tha, kandhane Yohanis, bisa nganti mae-
wu-ewu. Mula kanggo mbrastha ama
walang sing duwe jeneng latin Locusta
migratoria kuwi Pemerintah Provinsi Nu-
sa Tenggara Timur ngirimake pestisida
1 ton. Wondene yen isih kurang, Pemprov

- NTT bakal ngedrop maneh pestisida sing .

luwih akeh kanggo ngresiki walang-wa-
lang sing kekalangan mau. =

Kaya ampak-
ampak, walang
kembara ewon
ngemuli langiting
Kabupaten Sumba
Timur banjur tumi-
yup. neba me-
nyang pesawahan
ngrusak tanduran
pari.” -

Rekenmg ‘liar” paling akeh ana
-ing Kapulisen RI. .

Biasa nampa laporan, nanging

' ora tau nglaporake.

(Kapethik saka PS No: 26

gembar-gemborake sawatara kalangan
akhir-akhir iki. Miturut Jokowi, yen kabar
kuwi pancen kabukten, pulisi lan tentara
diwenehi wewenang kanggo mbrastha
nganti saoyode awit dhasar ukume cetha,
yaiku Tap MPRS No. 25 taun 1966 ngenani
Pembubaran Partai Komunis Indonesia.
Pratelane Presidhen kang pedhes mau
diambali maneh rikala mirsani gladhen
prang TNI AD ing Natuna, Kepulowan Riau
rong ndina candhake. ®

Pramono Anung Mbantah
Jokowi-JK Crah
Sekretaris Kabinet Pramono Anung,
Selasa (23/5), ngandharake sesambung-
ane Presidhen Jokowi lan Wakil Presidhen
Jusuf Kalla tetep harmonis. Pramono
mbantah isu kang ngandhakake lamun
Jokowi-JK crah merga kasembuh dening
pemilihan gubernur DKI Jakarta. Nadyan
ora kawistara, nanging umume publik wis
paham menawa Jokowi mbaluhi Ahok-
Djarot, wondene Jusuf Kalla ngrojongi
Anies Baswedan-Sandiaga Uno. Kepara
nalika Anies-Sandi dinyatakake menang,
pawongan sepisanan sing disowani ora
ana liya kejaba Kalla. Miturut Pramono,
nadyan beda pilihan politik, nanging Jo-
kowi-JK tetep kompak jroning nindakake
jejibahane minangka pimpinan negara.
Pramonao aweh conto Jokowi-Kalla gilir
gumanti ngestreni kegiyatan ing dhalem
negri lan mancanegara. Jokowi-JK uga
dhahar bareng meh saben ndina ngiras
ngrembug ruwet rentenging bangsa kanthi
mirunggan. Pramono njaluk masyarakat
ora perlu sumelang Jokowi-JK ora akur awit
kang dadi nyatane sesambungane praya-

- gung loro iku kuwat banget. Kalla uga

mbantah ora cocog klawan ndhuwurane.
Miturut Kalla, Jokowi ora tau nggagas

prekara pilihan politik sarta ora tau ngajak

rembugan prekara iku. =

Pingin Tentrem,
Ahok Nyabut Bandhing
Lumantar sisihane, Veronica Tan, Gu-
bernur DKI Jakarta Basuki Tjahaja Purna-

" ma alias Ahok nyabut materi bandhing kang

dikirimake marang Pengadilan Tinggi DKI
Jakarta, Selasa (23/5). Sekawit Ahok kang
divonis ukuman 2 taun dening hakim Peng-
adilan Negeri Jakarta Utara jroning prakara
nistha agama ngajokake bandhing. Ahok
tetep ora trima divonis luput awit ora duwe
niyat ngina agama Islam. Nanging sawise
udreg-udregan ora ana lerene, klebu an-
jrahe unjuk rasa nyumed sewu lilin dening
para panyengkuyunge, Ahok mutusake nyi-
geg prakara mau lan gelem nglakoni uku-
man rong taun lawase.

Karo nangis, Veronica ngajap kasus
kang nguras tenaga lan pikiran mau cinupet
semene wae. Kulawargane kepingin
ngrasakake urip tentrem sarta ngadoh saka
umyege politik. Liwat layange Ahok sing di-
waca Veronica, Ahok njaluk unjuk rasa
wong-wong sing nyengkuyung dheweke
enggal dipungkasi. Ahok ora kepenging
kasus iku dadi kedawa-dawa kang tun-
dhone njalari swasana ing satengahe ma-
syarakat tangsah methenteng. Jeksa Agung
M. Prasetyo ngandharake, nyabut bandhing
mujudake hake Ahok. Jeksa penuntut umum
sing nalika semana uga ngajokake bandhing
marang putusane hakim uga bakal nyabut
bandhing kasebut. &

Sisihane Ahok, Veronica Tan, ora kuwawa mbendung tangise rikala maca
layange Ahok, Selasa (23/5). Liwat layang iku Ahok sing dikunjara ing Markas
Brimob Depok nyabut upaya bandhing ing Pengadila Tinggi DKI Jakarta.

Praja IPDN cacah telu dipecat
merga nguntal pil koplo.

Jago teler uga sajake.

(Kapethik saka PS No: 22

menyang pengadilan. Mengkone penga-
dilan sing mutusake.
Juru wicarane HTI, Ismail Yusanto, ora
_ nyelaki menawa organisasi kang diom-
byongi merjuwangake negara khilafah.
Nanging, manut Ismail, cak-cakane tetep
_ngakoni pancasila, bhineka tunggal ika
dalah Negara Kesatuan Republik Indone-
sia (NKRI). Ismail nduga pambubarane
HTI duwe motif politis. Sebab, adhedhasar
undang-undang ormas, organisasi sing
bakal dibubarake kudu diwenehi surat
peringatan kehe kaping telu. Manut Yu-
santo, pihake durung tau entuk layang
peringatan, nanging mara-mara terus
dibubarake ngono wae. ®

Habibie Ngajab Jokmﬁ

Ngrampungake Kasus Mei 1998

Mantan Presidhen BJ Habibie, Senen
(8/5), ora mangerteni ana ganjelan apa
- engga pangusutane kasus kerusuhan Mei
1998 ora rampung engga seprene. Habi-
bie mundhut kulawarga kurban nglumpuk-
ake dhokumen-dhokumen kang ana ban-
jur kapasrahake marang Komisi Nasional
Perlindungan Perempuan dan Anak
(Komnas Perempuan). Mengkone Habibie
bakal golek wektu kanggo ngrembug
prekara karampunganing kurban ontran-
ontran Mei 1998 marang Presidhen Jo-
kowi. Andharane Habibie mau kaucapake
ing kuburan umum Pondok Rangon Ja-
karta Timur kang mujudake lokasi
panguburan massal kurban tragedhi Mei
1998.

Habibie diundang menyang tempat
pemakaman umum Pondok Rangon de-
ning kulawarga kurban 1998 atas prakar-
sane Komnas Perempuan. Sapatemon
iku uga ngiras mengeti tragedhi kama-
nungsan kerusuhan massal mbarengi
lengsere Presidhen Soeharto. Habibie

ngakoni sengaja nyidhem prekara mau
rikala dheweke njabat presidhen. Pa-
wadane, Kahanan politik nalika kuwi isih
panas. Yen kliru njupuk keputusan, manut
Habibie, Indonesia bisa pecah dadi ne-
gara-negara cilik kaya Uni Soviet.  Mula
dheweke kupiya njaga nyawijine bangsa
kanthi nyumenekake pangusutane kasus
Mei 1998. Nanging Habibie ora suwe
njabat presidhen awit ing ‘pemilu can-
dhake dheweke dijegal Golkar saengga
ora bisa macung maneh. ®

Turis Singapur
Dicokot Komodho

Sawenehe wisatawan asal Singapur,
Looh Le Aik (67 taun), dicokot komodho
rikala sanja menyang Kampung Komodo,
Nusa Tenggara Timur, Rebo (3/5). Looh
sing pinuju motret kadhal raseksa kuwi
ngruyuk bathang wedhus kurang prayitna
engga sikile kecawel komodho liyane sing
ora melu andrawina bareng rowange.
Looh ngalami tatu suwek nggon kentol
lan tumuli digawa menyang Rumah Sakit
Siloam, Labuan Bajo, Kabupaten Mang-
garai Barat. Miturut Kepala Bidang Humas
Polda NTT Kombes Jules Abraham, Looh
pancen kepingin banget motret komodho
dhong mangsa wedhus.

Kanggo ngenteni moment kasebut,
Looh turli ing omahe warga. Esuke Looh
dikabari menawa ana saklompok komodho
sing mudhun saka gumuk saperlu mangsa
bathang wedhus. Looh cancut taliwanda
lan enggal gegancangan menyang lokasi.
Kedereng anggone motret, Looh kelangan
pangati-ati engga ora waspada yen ana
komodho ngincer kentole. Dhokter RS Si-
loam, Reynaldo Kamil Harun kandha kese-
hatane Looh saya pulih. Sikil sing sekawit

" dikuwatirake kena ilere komodho kang

ngandhut wisa, tetela ora ndrawasi. ®

Komodho lagi
ngrencak wedhus
ing  Kampung
Komodo, NTT,
mujudake moment
sing ditunggu-tunggu
dening wisatawan.

Reshuffle kabinet dianggep
‘setengah hati’

" Kanggone sign kegusur rasane
setengah mati.

(Kapethik saka PS No: 20

. Polri Durung Mesthekake
Bahrumsyah Tiwas

Wakil Kepala Kepolisian RI Komisaris
Jenderal Syafrudin, Rebo (15/3), durung
bisa mesthekake kabar tiwase Bahrum-
syah, gembong teroris asal Indonesia sing
nggamblok marang organisasi Negara Is-
lam Irak lan Suriah (ISIS).

Miturut Safrudin, Polri isih ngranti
idhentifikasike Kapulisen Suriah ngenani
jisim kang dinuga Bahrumsyah mau.

Sadurunge kuwi kantor berita Al-
Masdar News martakake menawa sawe-
nehe tokoh radhikal saka Indonesia tiwas
ing Palmyra, Suriah, Senen (14/3). Pa-
wongan iku pralaya sawise kendharaan
kebak bom sing disupiri njeblug. Ken-
dharaan iku nedya katabrakake menyang
pernahe tentara Suriah.

Lumantar media ing Internet ISIS
mbenerake Bahrumsyah tiwas. Miturut

ISIS, nadyan prapteng lena, nanging

Bahrumsyah kasil niwasake tentara pa-
marentah. Ewasemono Suriah isih sangga
runggi awit durung ana bukti kuwat.
Pengamat terorisme Harist Abu Ulya malah
wani mesthekake yen pawongan kang
tiwas iku dudu Bahrumsyah, nanging Abu
Muhammad al-Indunisi.

Miturut Ulya, Abu Muhammad luwih
senior katimbang Bahrumsyah. Abu Mu-
hammad, ujare Harist, salah sijine warga
Indonesia sing manijila ing ISIS kejaba
- Bahrumsyah lan Salim Mubarok Attamimi.

Nanging Bahrumsyah luwih kocap
jalaran winisuda minangka pimpinan ISIS

Asia Tenggara. =

Trumbu Karang Rusak

Ditabkaapaﬁ’esiyar

Menteri Koordinator Kemaritiman Luhut
Panjaitan, Selasa (14/3), mratelakake
bakal njaluk tanggung jawabe Duta Besar
Inggris magepokan klawan tinabrake
trumbu karang ing Raja Ampat, Papua,
dening kapal pesiar Inggris, MV Caledonian
Sky. Miturut Luhut ana aturan ing Inggris
lamun pelaut utawa kapten kapal sing
kabukten nerak aturan ing mancanegara
bisa kapatrapan ukuman.

Luhut uga ndhapuk tim kanggo naliti
karusakane trumbu karang sing disebabake
dening kandhase Caledonian Sky ing Pulo
Waigeo mau. Indonesia, miturut Luhut,
tetap bakal nguber njaluk ganti rugi awit
kapitunan sing ditimbulake Caledonian Sky
ora baen-baen.

Saliyane ngrusak andel-andele pa-
riwisata ing Raja Ampat, kandhane Luhut,
kanggo muiihake rusake trumbu karang
mau mbutuhake wektu puluhan taun.
Caledonian Sky kang ngemot turis 102 lan
anak buwah kapal 79 iku lelayaran ing Pulo
Waingeo (4/3). Sawise taneg ngematake
endahing sesawangan sarta maneka rupa
jinis manuk ing alam bebas, prau gedhe
iku nedya mbacutake laku menyang Bitung.
Nanging'tekan Raja Ampat banyu segara
ngepasi surut. Ewasemono Kapten Kapal
Keith Michele ora ngrewes engga njalari
nggasruk trumbu karang kang sasuwene
iki dadi andel-andele pariwisata. =

Kapal pesiyar Caledonian Sky lan trum arang g
rusak bosah-basih digasruk prau gedhe asal Inggris iku. (Foto-foto repro).

j Ain t kang

‘dhe mau tetep ora ngrewes lan

PEJABAT NEGARA DIJALUK
MAWAS DHIRI

Miturut KH. Mustofa, timbuling
maneka musibah lan bencana alam
mburi-mburi iki mertandhani yen para
pejabat sing kajibah mrenata negara
iki lagi “dislenthik” dening Kang Maha
Kuwasa. Ewasemono para pengge-

emoh ngowahi sikepe sarta watak
sing kumalungkung.

(Kapethik saka PS No: 12
' 24 Maret 2007)

Panjebar Semangat No. 12 - 25 Maret 2017

